
Salam olsun, Azərbaycanın ilk hibrid jurnalı olan “Yazarlar”ın çox 
dəyərli yazarları və oxucuları!  Bizim yalnız bir məqsədimiz  var ki, 
o da “Yaradıcı uşaq - gәnclәrin dövrü mәtbuatda çıxışını asanlaşdırmaq , 
onların tanınmasına kömәklik göstәrmәk” olmaqla məramnaməmizdə  
aydın şəkildə qeyd olumuşdur. Aylıq ədəbi-bədii, elmi jurnal olan 
“Yazarlar” kitabxanalar üçün ənənəvi qaydada  məhdud sayda nəşr 
olunur və elektron formatda bir neçə sabit,  dayanıqlı, təhlükəsiz 
platformadan PULSUZ olaraq yayımlanır. Jurnalın bu günə qədər 
çap olunmuş bütün nömrələrini “YAZARLAR” dan sifariş yolu ilə 

əldə edə bilərsiniz. Mobil telefonla əlaqə: (+994) 70-390-39-93  
“YAZARLAR, ANCAQ YAZARLAR…”  © YAZARLAR 

    Zaur USTAC 

  

                        BAŞ REDAKTORDAN 
Salam olsun, dəyərli oxucular!  
Jurnalımızın 36-cı sayı  ilə görüşünüzə gəlmişik. 

Ümummilli Lider Heydər Əliyev Azərbaycan xalqının yaddaşında 
daim müdrik siyasi lider həmçinin müasir müstəqil Azərbaycanın 
qurucusu kimi yaşayır! Ulu öndər Heydər Əliyevin anadan olmasının 
100 illiyi ilə əlaqədar 2023-cü ilin “Heydər Əliyev İli” elan edilməsi 

barədə Prezident İlham Əliyev Sərəncam  imzalayıb.  Müasir 

Azərbaycanın tarixi Ulu öndər Heydər Əliyevin adı ilə bağlıdır! 
Bildiyiniz kimi “Yazarlar” jurnalı olaraq bu ilə kiçik töhfə vermək 

məqsədilə jurnalımızın  May  2023-cü  il  (29 ) sayını  “Heydər 

Əliyev -100” başlığı ilə Ulu öndər Heydər  Əliyevin anadan 

olmasının 100 illiyinə həsr etmişik.  Bundan  başqa “Ümummilli 

Lider” adlı  xüsusi buraxılşımız işıq üzü görüb.  Poçtumuza yazı 
göndərən şəxslərə bildirmək istəyirəm ki,  mövzuya uyğun  
göndərilmiş yazılar  növbəli  şəkildə dərc olunacaq.  Dekabr 

sayımızda mövzu  ilə bağlı  Lətafət Beybutova Ələsgər 
qızının  növbəti  yazısı yer alıb.  Bu və digər maraqlı yazılarla 
zəngin 36-cı “Yazarlar”ı  diqqətinizə təqdim edirik. Buyurun, tanış 
olun. Qarşıdan gələn Yeni iliniz və Həmrəylik gününüz mübarək! 

https://yazarlar.az/2021/02/08/zaur-ustac-haqqinda/


Yazarlar                                             Dekabr   2023 

 

 4  

 

  “YAZARLAR”  JURNALI 

 

“Yazarlar” jurnalı öz işini aşağıdakı prinsiplər və sturuktur 
əsasında qurur: 

 Jurnalla əməkdaşlıq edən yazarlar “Müstəqil Yazarlar 
Konfederasıyası” adlı alt qurumda birləşirlər (məqsəd yaradıcılıq 
əlaqələrini möhkəmlətmək və bir-birinə dəstək olmaqdan ibarətdir. 
Heç bir maddi və ticari məqsədi yoxdur. Üzv yazarlar nə qurum, 
nə də bir-birləri qarşısında heç bir öhdəlik daşımırlar. Üzvülük 
haqqı nəzərdə tutulmayıb.) 

 Gənc yazarlar “Yazarlar dərnəyi” adlı ikinci alt qurumun vasitəsi 
ilə mütamadi olaraq ustad yazarlardan faydalı məsləhət və 
tövsiyələr alırlar. Bundan əlavə dərnək əvvəlcədən müəyyən 
olunmuş layihələr çərçivəsində jurnalın xüsusi buraxılışlarını 
təşkil edir. 

 Müəyyən layihələrin təşkili və gənc yazarların elan olunmuş 
müsabiqələrə təqdim edilmiş əsərlərinin nəşr olunmaq üçün 
seçilməsinin obyektivliyini təmin etmək məqsədi ilə tərkibi gizli 
saxlanılan 5 (beş) nəfər təcrübəli və filoloji təhsili olan yazardan 
ibarət “Yaradıcılıq Komissiyası” adlı üçüncü alt qrum yuxarıda 
qeyd olunduğu kimi ancaq yaradıcılıq məsələləri ilə məşğul olur. 

 “Yazarlar” jurnalı bütün sadalanan və burada qeyd olunmamış 
gündəlik fəaliyyət zamanı ortaya çıxan məsələləri ictimai 
əsaslarla (ödənişsiz) həyata keçirir. 

 
 

 

                                            
  

https://yazarlar.az/2021/03/10/yazarlar-jurnali-pdf/

HEYDƏR  ƏLİYEVİN  DÖVLƏT  
QURUCULUĞU   

 
Ulu  öndər  Heydər  Əliyev  tarix  yaradan  dahi  

şəxsiyyətlərdən biridir. Lakin  ulu öndərin həyatının 
qəhrəmanlıq anlarını, zamanı qabaqlamaq, tarix yaratmaq 
bacarığını yalnız onun rəhbər vəzifələrdə çalışdığı illərlə 
ölçmək olmaz. Onun mənalı həyatının  hər günü, hər  anı  
zaman-zaman xatırlanacaq tarixi hadisələrlə zəngindir. 
Ümummilli lider   dövlət quruculuğu siyasəti və idarə etmə 
strategiyası, siyasi xadim kimi  peşəkarlığı təkcə bir 

ölkənin inkişafı ilə deyil,  bütün dünya xalqlarının 
faydalana biləcəyi bir siyasi məktəb kimi tanınırdı.  Onun  

şəxsi  həyatı, uşaqlıq,  gənclik və ömrünün bütün dövrləri 

gərgin zəhmətlə keçib. Əlbəttə, bu dövrlərin çətin anları 
yaşanmasaydı, maneələri qətiyyətlə dəf edilməsəydi 

sonrakı zamanların uğurları qazanılmazdı.  

Ötən əsrin 40-cı illərində xalqına və dövlətinə bağlı 
olan  Heydər Əliyev  Dövlət Təhlükəsizlik Komitəsində 
fəaliyyətə başlamış və  bu orqanın tarixində milli 
prioritetləri dəqiq müəyyənləşdirmişdir. Sovetlər dövründə 

milli təhlükəsizlik orqanlarında işləmək nə qədər şərəfli 

olsa da, bir o qədər çətin və məsuliyyətli idi. Təhlükəsizlik  
orqanlarında xidmət etdiyi müddətdə yüksək idarəçilik və 
təşkilatçılıq qabiliyyəti, cəsarəti, qeyri-adi yaddaşı, 
cazibədar natiqliyi ilə fərqlənən Ulu öndər eyni zamanda 
əməliyyat tədbirlərinin, kombinasiyalarının işlənib 
hazırlanmasında, həyata keçirilməsində şəxsən iştirak 
etmiş, bununla da bütün rəhbər və sıravi əməliyyat 
heyətinin dərin rəğbətini qazanmışdır.  Xalqına qarşı 
törədilən haqsızlıqları, sovet reallıqlarının iç üzünü olduğu 
kimi görən Heydər Əliyev çox böyük təsirlərə, çətinliklərə 

məruz qalmasına baxmayaraq  həmin dövrdən bəri  
qarşısına  yalnız Azərbaycan  naminə çalışmaq kimi 
yüksək məqsəd qoymuşdur. Azərbaycanın  xüsusi  xidmət 

orqanlarında milli maraqların ön plana çəkilməsi, milli 
kadrların rəhbər vəzifələrə təyinatı, gənc işçilərin xüsusi ali 
təhsil almaq üçün Moskva, Leninqrad, Minsk və digər 
şəhərlərə göndərilməsi, ümumiyyətlə, orqanlarda 
milliləşmə prosesinin aparılması məhz ulu öndər  Heydər 
Əliyevin adı ilə bağlıdır. Heydər Əliyev təhlükəsizlik 

orqanlarında elə bir məktəb yaratmışdır ki, bu məktəbin  
əsasını millilik, vətənpərvərlik,  peşəkarlıq,  prinsipiallıq  
və  tələbkarlıq  təşkil edirdi. 

Heydər Əliyevin Azərbaycan xalqı qarşısında böyük 
xidmətlərindən söhbət açanda ilk öncə 1969-1982-ci illərə, 
onun Sovetlər birliyi dövründə respublikamıza rəhbərlik 
etdiyi vaxtlara nəzər yetirmək vacibdir. O vaxta kimi 
Azərbaycan adlı respublika nəinki dünya, hətta ittifaq 
miqyasında o qədər də tanınmır,   adı ucqar milli 
əyalətlərdən biri kimi çəkilirdi. Halbuki respublikamız 
ittifaqda zəngin yeraltı və yerüstü sərvətləri ilə 
seçilib.   Məhz  1969-cu ildə Azərbaycan SSR-də həyatın 
bütün sahələrində dərin tənəzzülün hökmranlıq etdiyi bir 
şəraitdə Heydər Əliyev Azərbaycan  Kommunist  Partiyası 
Mərkəzi  Komitəsinin  Birinci  katibi  seçildi  və ölkənin ali 
idarəçilik sükanı arxasına keçdi. Bununla, Sovet 
Azərbaycanının tarixində böyük dönüş dövrü başlandı. 
Sovet rejiminin  bütün xüsusiyyətlərinə dərindən bələd 

olan və zəngin idarəçilik təcrübəsi  qazanmış  Heydər  
Əliyev Azərbaycanı düşmüş olduğu çox ağır vəziyyətdən 
çıxarmaq üçün qəti addımlar atmağa başladı. O, dahiyanə 
uzaqgörənliklə, dərindən ölçüb-biçərək ölkənin  
uzunmüddətli,  dinamik və hərtərəfli inkişafını təmin edən 
kompleks inkişaf proqramları hazırlatdı və dərhal onların 
icrasına başlandı.  Xalq  Heydər Əliyevi rəğbətlə qarşıladı, 
onu sevdi və arxasınca getdi. Azərbaycan xalqının 
tarixində Heydər Əliyev dövrü başlandı. Xalqın dahi oğlu 
Sovet İttifaqı  kimi  böyük  bir  dövlətin  zəngin  iqtisadi 
potensialından və geniş imkanlarından istifadə edərək 
Azərbaycanı tərəqqi yoluna çıxarmaq siyasəti yeritməyə 
başladı. Tarixi inkişafın sonrakı gedişi sübut etdi ki, 
bugünkü yeni, müstəqil Azərbaycan Respublikasını  
Heydər Əliyev hələ o zaman qurmağa başlamışdı. 

Azərbaycan xalqının xilaskar oğlu Heydər Əliyevin 
ikinci hakimiyyət dövrü isə müstəqillik  qazandığımız  çox  
çətin və mürəkkəb illərə təsadüf edir. 1990-cı illər 
Azərbaycanın  tarixinə ağır faciələrin yaşandığı bir dövr 
kimi daxil olub. Həmin vaxt Sovetlər birliyi süqut edəndə 
15 ittifaq dövləti sırasında Azərbaycan yeganə ölkə oldu ki, 
ərazisinin 20 faizi işğal edildi, 20  mindən çox şəhid 
verdik, 1 milyondan çox soydaşımız qaçqın və məcburi 
köçkün vəziyyətinə düşdü.  Azərbaycan xalqı öz tarixinin 

ən şərəfli və ən mürəkkəb dövrünü, keçid dövrünü  
yaşayırdı. 1990-cı ilin əvvəlindən başlayaraq 
Azərbaycanda yaranmış hakimiyyət böhranı, artan erməni 
işğallarının artdığı mürəkkəb şəraitdə insanlar  ölkənin belə 
bir çətin vəziyyətdən çıxış yolunu, milli qurtuluşunu məhz 
Heydər Əliyevinin  hakimiyyətə  qayıdışında  gördülər. 
Xalqın iradəsi ilə baş tutan du qayıdış tariximizə  Qurtuluş  
Günü kimi düşdü və  bu hadisə həm də Azərbaycanın xilası 
oldu. 

Həyatını xalqına və dövlətinə həsr edən  Heydər 

Əliyev  xalqının önündə gedərək Azərbaycanı tarixin ən 

qanlı burulğanından çıxara bildi. Azərbaycan dövlətçiliyini 

- siyasi varlığımızı yox olmaq təhlükəsindən  xilas  etdi. 

Müdrik siyasətçi ölkədə vətəndaş müharibəsi təhlükəsini 

aradan qaldırdı, xarici düşmənlərin və onların daxildəki 

əlaltılarının Azərbaycanı parçalayıb yox etmək, müstəqil 

dövlətimizi aradan qaldırmaq planı puça çıxardı.   Çox qısa 
müddətdə Azərbaycanı beynəlxalq arenada böyük nüfuza 

və söz sahibinə  malik  bir  ölkəyə çevirdi. Azərbaycanın 
Ermənistanla müharibə şəraiti  böyük dövlətləri və 

şirkətləri Azərbaycana sərmayə yatırmaqda ehtiyatla 
davranmağa vadar edirdi.  Lakin,   ulu Öndərin beynəlxalq 

arenadakı şəxsi nüfuzu bu tərəddüdlərə son qoydu: 1994-cü 
il sentyabrın 20-də Azərbaycanın ən yeni tarixində dönüş 

nöqtəsi olan neft müqavilələri imzalandı.  Sonradan “Əsrin 

müqaviləsi” adlandırılan bu Saziş  ölkəmizin  gələcək  

inkişafına və təhlükəsizliyinə etibarlı zəmin yaratdı, dünya 
xəritəsindəki mövqeyini möhkəmləndirdi. Azərbaycan 

artıq bütün dünyada neft ölkəsi olaraq tanınmağa başladı. 

Azərbaycan Respublikası müstəqillik qazandıqdan 
sonra xalqımızın tarixi keçmişinin obyektiv mənzərəsini 
yaratmaq imkanı əldə edilmişdir. Uzun illər gizli 
saxlanılan, üzərinə qadağa qoyulmuş həqiqətlər açılır, 
təhrif edilmiş hadisələr özünün əsl  qiymətini  alırdı. 
Azərbaycanın və ümumən Qafqazın tarixinin təhrif 
olunması həmin proqramların mühüm tərkib hissəsini təşkil 
edirdi. “Böyük Ermənistan” yaratmaq xülyasından 
ruhlanan erməni qəsbkarları 1905-1907-ci illərdə 
azərbaycanlılara qarşı açıq şəkildə geniş miqyaslı qanlı 
aksiyalar həyata keçirdilər. 1918-ci ilin mart ayından 
etibarən əks-inqilabçı ünsürlərlə mübarizə şüarı altında 
Bakı Kommunası tərəfindən ümumən Bakı quberniyasını 
azərbaycanlılardan təmizləmək məqsədi güdən mənfur plan 
həyata keçirilməyə başlandı. Böyük dövlətlərin yeritdikləri 
imperiya siyasətinin icraçısı olan ermənilərin əli ilə 
dəfələrlə azərbaycanlılara qarşı etnik təmizləmə və 
soyqırımı siyasəti yeridilmiş, yüz minlərlə dinc 
azərbaycanlı milli mənsubiyyətinə görə məhv edilərək  öz 

ata-baba yurdundan didərgin salınmış, Azərbaycanın qədim 
yaşayış məskənləri xarabalığa çevrilmişdir. Sonralar  tarixi 

dovr 30-cu illərin ağir represiyaları ilə müşayət olunaraq 
Azərbaycanin ziyalı genofondunun məhvinə nail olunmuş, 
bunun ardınca 1948-53-cü illər azərbaycanlıların kütləvi 
deportasiya dalğası, 80-ci illərdən başlayaraq Dağlıq 
Qarabağ probleminin yenidən süni şəkildə qızışdırılması,  
1990-cı il  20  yanvar faciəsi və 1992-ci il Xocalı soyqırımı 
demək olar ki, bu faciələrin pik nöqtəsi oldu.     

Ulu öndər Heydər Əliyevin  keçmiş hadisələrə 
siyasi-hüquqi qiymət verilməsi istiqamətində verdiyi 
qərarları və  deyərdim ki, ən vacibi 1918-ci il mart 

soyqırımının öz siyasi qiymətini tapması oldu. Tarixə nəzər 
salsaq görərik ki, 1919 və 1920-ci illərdə martın 31-i 

Azərbaycan Xalq Cümhuriyyəti tərəfindən  ümumilli 
matəm günü kimi qeyd edilib. Əslində bu,  
azərbaycanlılara  qarşı törədilən soyqırımı və bir əsrdən 
artıq davam edən torpaqlarımızın işğalı prosseslərinə 
tarixdə ilk dəfə siyasi  qiymət vermək cəhdi  idi. Lakin,  
Azərbaycan  Xalq  Cümhuriyyətinin   süqutu bu işin başa 
çatmasına imkan vermədi. Azərbaycan Xalq 
Cümhuriyyətinin varisi kimi Azərbaycan  Respublikası  bu 
gün onun axıra qədər həyata keçirə bilmədiyi qərarların 
məntiqi davamı olaraq, soyqırımı hadisələrinə siyasi 

qiymət vermək borcunu tarixin hökmü kimi qəbul edir. 
Məhz  bütün bunları nəzərə alan Heydər Əliyev 1998-ci il 

martın 26-da “31 martı  Azərbaycanlıların  Soyqırımı  günü 
kimi qeyd edilməsi haqqında” fərman 
imzalamışdır.   Fərman  imzalandığı  vaxtdan  hər il 31 
Mart respublika səviyyəsində qeyd edilir və soyqırımı 
qurbanlarının xatirəsi ehtiramla anılır.  

Bu gün Azərbaycan Prezidentinin ətrafında sıx birlik 
nümayiş etdirən xalqımız əmindir ki, əsası ulu öndərimiz 

Heydər Əliyev tərəfindən yaradılan müstəqil dövlətimizin 

inkişafı etibarlı əllərdədir. 

          Müəllif: Lətafət Beybutova Ələsgər qızı 
Quba şəhərində “Soyqırımı Memorial Kompleksi” 

Elmi araşdırmalar, ekspozisiya və fond şöbəsinin müdiri                

Mob: 055 543 55 28, qubatovaltaft@gmail.com 
 

                     LƏTAFƏT BEYBUTOVA ƏLƏSGƏR QIZI 

 

 

 
                    Mustafa Müseyiboğlu adına kitabxana___________ 

 

                                            
 

mailto:qubatovaltaft@gmail.com
https://yazarlar.az/tag/l%c9%99taf%c9%99t-beybutova-%c9%99l%c9%99sg%c9%99r-qizi/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/

 Feyruz MURADOV 
 

 

Mahrux Muradova haqqında həqiqətlər 

 

M.Muradova 1943-cü ildə   Ərdəbil şəhərində Mirzə Xəlil 

Muradov və Siddiqə  xanım Hacı Qafar qıznını ailələrində 

dünyaya göz açıb.Ailədə dördüncü övlad olub.Mahruxun  üş 

yaşı olarkən onların ailələri İrandan Şimali Azərbaycana  

mühacirət etmişdir. Aiə bir neçə ay Cəlilabad rayonunda 

qaldıqdan  sonra Səlyan rayonuna köçmüşdür.Mahruxun 

uşaqlığı və yeniyetməliyi   Salyan  rayonunda keçib.  O, 1949-

cu ildə  buradakı  4 saylı orta məktəbə daxil olub. Yeddinci 

sinfə kimi burada oxuyub. 1957-ci ildə atası Mirzə Xəlil  

Muradovun ailəsi  o vaxtkı Əli Bayramlı  şəhərinə köçüb. 

https://yazarlar.az/tag/feyruz-muradov/

Mahrux da Əli Bayramlıdakı  gələrək 2 saylı məktəbdə təhsilini 

davam etdirir. Lakin o təhsilini başa vura bilmir. Əslən Neftçala 

rayonunun Totanaməhlə kəndindən olan və  işləmək  üçün Əli 

Bayramlıya gəlmiş Ənvər Salmanov adlı gənc oğlan Mahruxu 

görüb onunla ailə  qurmaq niyyətinə düşür. Ənvər qızı qaçırdır. 

Baxmayaraq ki , Mahrux o vaxt azyaşlı idi, ailəsi  polisə  

şikayət etmir. 1958-ci ildə   Totanaməhlə kəndində toyları olur. 

Cəmi bir neçə ay sonra gənclər ƏliBayramlıda ikiotaqlı mənzil  

alaraq  köçürlər.Onların ailə  həyatı  12 il davam edir. Bu 

nigahdan Mahruxun  iki qız övladı dünyaya gəlir.Böyük qızı 

Məlahət və kiçiyi Vəcahət.Böyük qız psixi qusurlu doğulur .Bu 

da Mahruxa böyük sarsıntı yaradır. Kiçik qızı  Vəcahəti  isə o 

çox sevir. 

  Mahrux böyük bacısı Rübabə Muradova  hələ ailələri Salyan  

rayonunda yaşayarkən  Bakıya  getmiş və tanınan müğənni 

olmuşdu. Bakının mərkəzində     ikiotaq ev də almışdı . Böyük 

bacısının uğurları  Mahruxu  da ruhlandırırdı.  Mahruxun  da 

ürəyindən müğənni olmaq arzusu keçirdi. Hərdən böyük bacısı 

onların evinə baş çəkəndə Mahrux öz istəyini Rübabəyə 

bildirirdi. Amma müsbət cavab ala bilmirdi.  Rübabə xanım  

sənət barədə  çox tələbkar idi.  Nə öz qızlarına , nə də kiçik 

bacılarının heç birinin müğənni olmaq istəylərini dəstəkləmirdi. 

Səbəb nə idi? Səbəb o idi ki, Rübabə xanım onlarda 

müğənnlik  potensialı görmürdü. Ona görə də onların 

istəklərinə qarşı çıxırdı ki, bu da yaxınları tərəfindən düzgün 

anlanılmırdı. 

     Mahrux Muradovanın ailəsində münaqişələr çoxalırdı. O, 

ailəsindən ayrılmaq istəyirdi. Bu hallar onun atası Mirzə Xəlilin 

1967-ci ildə vəfat etməsindən sonra daha da kəskinləşməyə 

başlandı. Nəticədə ailə dağıldı. O, kiçik qızını özü ilə götürərək 

1970-ci ildə  Bakıya , böyük bacısının yanına getdi. Böyük qızı 

Məlahəti isə əri Ənvərin yanında qoydu.  

   Bakıda  Rübabə onun səsini,oxumasını dinlədi.Mahruxda 

müğənnilik potensialı olduğunu gördü və ona kömək 

edəcəyinə söz verdi.  Mahrux  bir müddət bacısının evində 

məskunlaşdı. 1971-ci ildə  Ceyran Haşımovanın rəhbərlik 

etdiyi “ Lalə” qızlar ansanblına üzv qəbul olundu.Azərbaycanın 

müxtəlif bölgələrinə səfərlər , televiziyada çıxışları bir-birini 

əvəz etməyə başladı.Onun oxuduğu xalq  mahnıları, 

muğamlar, təsniflər və bəstəkar mahnıları dinləyicilər arsında 

sevıldi.  Şübhəsiz ki , Rübabə Muradovanın  kiçik bacısı 

olması ona qarşı maraqın artmasına səbəb olurdu. 

Mahrux öz kiçik qızı ilə birlikdə bacısının  evində  daimi qala 

bilməzdi. Bu dəfə Əsli Nağıyeva adlı bir xanım Mahruxun 

xilaskarına çevrildi. Əsli Nağıyeva Rübabənion 

parəstişkarlarından biri idi.O,  Rübabənin bütün konsertlərini, 

operadakı çıxışlarını daim izləyirdi. Hər dəfə konsertlərdən 

sonra Rübabə ilə ünsiyyət qurmağa, yaxın olmağa can atırdı. 

R. Muradova   bunu görüb Əsli xanıma diqqət  göstərməyə 

başladı. Hər konsertdə onun mütləq tamaşaçılar arasında 

olacağına əmin idi. Tədricən onlar yaxın rəfiqəyə 

çevrildilər.Əsli onun evinə gedib-gəlməyə başlayaraq , 

Rübabənin  yaxınlarından biri  oldu.                          

Mahrux Bakıya gələndə bacısının evində Əslini tez-tez 

görürdü. Rübabə onları tanış etdi. Bir dəfə söhbətlərin birində 

Rübabə Əsliyə təklif etdi ki, Mahrux  bir müddət onun evində 

qalsın. Çünkü Rübabənion evi çox vaxt  qonaqlı olurdu. Əsli 

razı oldu. Beləliklə Mahrux bu qadının evinə köçdü. Lakin bu 

müvəqqəti köçmək olmadı. Həmişəlik oldu. Əsli Nağıyeva 

Bakının Balaxanı qəsəbəsində doğulub böyümüşdü. 

Azərbaycan Neft-Kimya İnstitunu bitirmişdi. Bakı yeyintə-

sənaye texnikomunda direktor müavini işləyirdi. Səhhətində 

problemlə bağlı ailə həyatı qurmamışdı.Tək yaşayırdı.O, 

Mahruxa öz dogma qızı kimi münasibət göstərir və həyatını 

onsuz təsəvvür edə bilmirdi. Mahruxun qızını da öz doğması 

kimi qarşılayırdı. 

    Xoşbəxtlik gələndə dalbadal gəlir.Mahruxun da üzünə 

xoşbəxtlik qapıları taybatay açılmışdı. “ LALƏ” qızlar 

ansablının gitaraçısı  Əiyev Şükür ona rəğbətini 

gizlətmirdi.Qastrollarda , konsertlərdə bir yerdə olurdular.Bir-

birləırini yaxından tanıyırdılar.Günlərin birində Şükür evlilik 

təklif etdı. Mahrux razılıq verdi. Evliliyi qeyd etmək  üçün 

şəhərin restoranlarının birində  yığıncaq  keçirdilər. Harada 

yaşayacaqlarını  müzakirə etdikdə Şükür onun ata evinə 

getmələrini təklif etdi. Mahrux onun ata evində , darısqal 

şəraitdə yaşamaq istəmədiyini bildirdi. Əsli xanım isə Mahruxu 

yanından heç yana buraxmayacağını bəyan etdi. Xeyli 

muzakirələrdən sonra qərara aldılar ki, Əsli xanımı da tək 

qoymaq olmaz. O, bu müddət ərzində Mahruxa necə 

oyrəşmişdisə onu yanında heç yana buraxmaq istəmirdi. Bir də 

ki, Şükürün ata evində onların normal yaşaya bilməsi üçün 

əlverişli şərait yox idi. Belə halda  onlar Əsli xanımın yanında , 

onunla birlikdə, yaşamağı qərara aldılar. Bu qərar hamını razı 

saldı.  Onların evliliyi 1973-cü ildə başlandı və 2002-ci ilədək 

yəni Mahrux düyasını dəyişdiyi günədək davam etdi.Onları 

demək olar ki, ancaq ölüm ayıra bildi. 

    Mahrux uzun illər popuilyar müğənni kimi fəaliyyət 

göstərdi..Yaxşı həyat qurmağa nail oldu. Qızını böyüdüb ərə 

verdi. Bütün bu uzun illər ərzində Şükür də Əsli xanım da onun 

yanında oldular. Yalnız həyatının son illərində Mahrux 

Muradova xəstəliyə tutulduğundan onun həyatında çətinliklər  

yarandı. Daha əvvəlki görkəmi də qalmamışdı.Toylara da gedə 

bilmirdi. Xəstəliyi ucbatından əzablı günlər yaşamalı  oldu. 

Dövlətdən kömək istədi.Televizaya şıxaraq , çıxıç etdi və 

maddi vəziyyətinin çətinliyindən şikayət etdi. Dövlət onun 

səsini eşitdı.Ona  president tərəfindən fərdi təqaüd təyin 

olundu.Lakin o  bu təqaüdü qısa müddət ala bildi. 2002-ci ildə 

o 59 yaşında dünyasını dəyişdi.Həyat yoldaşı Şükür o öləndən 

sonra Əsli xanımın evini tərk etdi.O Mahruxdan sonra bu evdə 

yaşamağını təsəvvür edə bilmirdi.Mahruxun ölümündən bir 

neçə ay sonra Şükür da dünyasını dəyişdi.  Mahruxdan sonra 

onun həyatı mənasını itirmişdi. 

 

   Şəkildə: Marux  Muradova həyat yoldaşı Şükür Əliyevlə 

Əsli Nağıyeva da Mahruxun ölümündən sonra tanınmaz 

olmuşdu.Sanki həyat eşqi Mahruxla bir çəkilib getmişdi.  

Mahruxun ölümündən il yarım sonra Əsli də dünyasını dəyişdi. 

    Birinci həyat yoldaşı Ənvər Salmanovla Mahrux bir daha 

görüşmədi.Ənvər başqa ailə qurdu.Övladları oldu. Mahruxla 

nigahdan olan xəstə qızı Məlahətin  son günədək qayğısınl 

çəkdi. Həmişə giley eirdi ki, Mahrux bir dəfə də olsa gəlib xəstə 

qızına baş çəkməyib. O  haqlı idi. Keçmiş həyat yoldaşı Ənvər 

Salmanov ölümünə yaxın Mahruxa xəbər göndərıb ki, son dəfə 

gəlib ona baş çəksin.Son dəfə onu görüb dünyadan 

getsin.Amma Mahrux getməyib.Bəlkə də belə etməklə günah 

iş görmüşdü. Ölənin son arzusunu yerinə yetirmək mütləq 

lazımdır. O hətta sənin düşmənin də olsa belə.O isə bunu 

etmədi.Kiçik bacısı Tahirə Mahrux dünyasını dəyişdikdən 

sonra deyirdi ki, onu xəstə qızının, bir də ərinin qarğışı 

tutdu.Çünkü o xəstə qızına heç vaxt  baş çəkmədi. Keçmiş  

həyat yoldaşı Ənvər ölümqabağı onu son dəfə görmək  istədiyi  

məqamda onu gözüyolda qoydu. 

 

 

 
                    Mustafa Müseyiboğlu adına kitabxana___________ 

 

                                            
 

https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/

KÖNÜLLÜ DÖYÜŞÇÜNÜN HEKAYƏSİ… 
Birinci Qarabağ müharibəsi qazisi Balaş kişi şəhid atası Kərim 

dayı haqqında mənə danışmışdı. Demişdi ki, onun oğlu Həci 
Hüseynov Vətən müharibəsində qəhrəmancasına həlak olub. Balaş 

əmi ilə Xocəsənə, şəhid atasına baş çəkməyə gedirik. 
Kərim dayı ilə şəhid ailəsi kimi aldıqları evin qarşısında dolaşırıq. O, 

övladı haqqında ürək ağrısı ilə danışır: “General-mayor Polad 

Həşimov şəhid olduqdan sonra oğlum evdə heç kimə demədən 

hərbi komissarlığa gedib könüllü orduya yazıldı. Polad Həşimovun 

şəhid olmasını heç cür qəbul edə bilmirdi”. 

Polad Həşimov şəhid olduqdan bir neçə ay sonra II Qarabağ 

müharibəsi başlanır. Vaxtilə Naxçıvan Muxtar Respublikasının hərbi 

hissələrinin birində həqiqi hərbi xidmət keçmiş Həci Hüseynov 

kəşfiyyatçı ixtisasının sirlərinə yiyələnir. Sentyabrın 23-də ordu 

sıralarına könüllü qatılan Həcinin döyüş yolu kəşfiyyatçı kimi 

Füzulidən başlayır. Oktyabrın 23-də şəhidlik zirvəsinə ucalır. 

Ölümündən sonra Füzuli, Hadrut, Xocavəndin azad edilməsinə görə 

və “Vətən uğrunda” medalları ilə təltif edilir. Komandirləri Həcini 

cəsur, Vətənini sevən əsgər kimi xarakterizə edirlər.  

Həci 1996-cı il iyunun 12-də Sumqayıt şəhərində doğulub. 1-ci sinfi 

də orada oxuyub. Ailə daha sonra Binəqədi rayonunun Xocəsən 

qəsəbəsinə köçüb. 24 yaşında Vətən yolunda canını qurban vermiş 

şəhidimiz hələ evlənməmişdi. Kərim kişinin sonbeşiyi – ikinci oğlu 

idi. Atası Həcinin son gedişini belə xatırlayır: “Günlərin birində 

həyəcanlı halda evə gəlib hərbi biletini axtarmağa başladı. Dedi ki, 

Vətəni qorumağa gedirəm, nigaran qalmayın. Elə iş paltarındaca 

çıxıb getdi”. 

Kərim dayı Həci ilə müharibə vaxtı telefon danışıqlarından da söz 

açır: “Hər dəfə bir nömrə ilə zəng edirdi. Axşam saatlarında ara-sıra 

danışırdıq. Həmişə hər şeyin yaxşı olduğunu deyirdi. Sonuncu dəfə 

oktyabrın 14-ü danışmışıq. Müharibə bitdikdən sonra öyrənmişəm 

ki, iki dəfə yaralı olub, hospitalda yatıb”.  

Həcinin silahdaşları ilə söhbətləşərkən bildirdilər ki, Qəbələdə, 

daha sonra isə Bakıda hərbi hospitalda müalicə alıb. Ona deyiblər ki, 

vəziyyəti yaxşı deyil, amma müharibə üçün nə qədər çalışsalar da, 

fikrindən yayındıra bilməyiblər, qayıdıb cəbhəyə – Füzuliyə. 

Kərim dayı oğlunun şəhid olması xəbərini necə almağından da söz 

açdı: “Oktyabrın 23-ü gecə saat 1-ə işləmiş rayondan dayım oğlu 

zəng etdi. Dəstəyi qaldırmamış hiss etdim alacağım xəbəri. Dayım 

oğlu dedi ki, Həci yaralanıb. Tez Füzuliyə getdik. Oğlum şəhid 

olmuşdu. İcazə verməsələr də, cansız cəsədinə baxdım. Sanki, üzü 

gülürdü balamın”.  

Şəhid atasının gözləri yol çəkir. Bir qədər susandan sonra deyir: 

“Mənə bircə təsəlli verən odur ki, nəvəmə Tural adını şəhid balam 

qoyub. Həcini heç kim əvəz edə bilmir. Bir balaca çətinliyim olan 

kimi hiss edər, çatışmazlığı aradan qaldırardı. O, şəhid olduqdan 

sonra neçə adam gəlib deyib ki, mənə xeyli köməklik edib. Hələ 

yaşlı bir qadın deyirdi ki, evimin süpürgəsinə qədər alıb gətirirdi. 

Yaxşılıq etməkdən zövq alırdı…” 

Kərim dayı ilə gəzintidən sonra evlərinə qalxırıq. Bizi şəhidimizin 

anası Rəna Hüseynova qarşılayır. Salamlaşırıq. Evin hər tərəfi Həci 

Hüseynovun və digər şəhidlərimizin şəkilləri ilə bəzədilib. Polad 

Həşimov hərbi salam verir. Diqqətimi daha çox çəkən isə divardan 

asılmış saat oldu. Üzərinə belə yazılmışdı: “Həcisiz keçən 

dəqiqələr”. 

Rəna ana məyusluq içindədir. Lakin xüsusi bir qürur hiss olunur. 

Gözləri dolur, şəhid oğlunun şəklini göstərir: “Bu şəkli əsgərlikdə 

çəkdirib. Elə gülərüz idi ki. Amma tez solan gül oldu balam… Təki 

Vətən sağ olsun”.  

Şəhid anası söhbətinə davam edir: “Bir dəfə atasının ayağı ağrıyırdı. 
Demişdi ki, ata, mən özüm işə girib səni işləməyə qoymayacağam”. 

Cəbhə dostlarına deyib ki, əgər mənə bir şey olarsa, anama çatdırın 

ki, özünə yaxşı baxsın, anam yaxşı olsa, mən də məzarda rahat ola 

bilərəm.  

Mənzildən çıxanda şəhid qardaşımızın valideynləri ilə qucaqlaşırıq. 

Gözlərimi son dəfə divardan asılmış saata zilləyirəm. Rəna ana 

astaca qulağıma pıçıldayır: “Hiss edirdim, gözlərini saatdan 

çəkmirdin. Bil ki, Həcisiz dəqiqələr də keçmir, orada yazılana çox da 

fikir vermə”. 

Müəllif: Rizvan FİKRƏTOĞLU 

LİMAN QƏSƏBƏ RESTORANINDA 
(hekayə) 
Cavanlar Liman qəsəbə restoranına yığışardılar. Payız, qış aylarında 

günortalar da, axşamtərəfi də. Özü də bayırda, yaşıllıqlar qoynunda. 

Qış aylarında isə  restoranın zalında, yaxud da kabinetlərin 

birində  bir yerə cəm olardılar. Üç bir, dörd bir, beş bir. Necə 

alınırdısa. İstidən xumarlanar, sifarişlərini verərdilər. 

         Hüseyn buralarda tez-tez görünərdi. Onun öz dost-tanışı vardı, 
onlarla restorana gələr, yeyib-içərdilər. Hüseyn İsabala kişinin oğlu 

idi.  İsabalanı ətrafda, nəinki Boladi kəndində, rayonun başqa 

kəndlərində də  yaxşı tanıyırdılar.  Kəndin kolxoz sədri, kənd soveti 

sədri işləmişdi. Varlı-karlı adam idi. 

Hüseyn atasının hesabına şən-qayğısız həyat sürür, pula pul 

demirdi.  İsabalanın ölümündən sonra yenə eyş-işrət çəkməkdə  bir 

xeyli problemi olmadı. Amma sabahını da fikirləşmədi, var-dövləti 

dağıtdı. Bir də ayılıb gördü ki, “bir həsidir, bir də Məmmədnəsir”. 

Var-dövlətdən, ata malından təkcə ikimərtəbəli ev, bir də üçtəkərli 

motosiklet qalıb. Yaxşı ki, bu motosiklet də alıbmış. 

         Əlqərəz, yayın isti günlərindən biri idi.  Hüseyn evdə, həyət-

bacada oturmaqdan bezib ayağa qalxdı. Bu istidə bir neçə parç pivə 

aləm olar, yanğısını söndürərdi. Odur ki, motosikletinə 

oturub  Liman qəsəbə restoranına gəldi. 

         Dost-tanışları gözə dəymirdi. Pivə gətirdilər. Bu zaman Vaqif 

göründü. O, Hüseynlə salamlaşıb, restoranın bufetinə sarı getdi, 

əlini cibinə salıb:  

         -Bir qutu siqaret… 

         Bufetçi: 

         -Davıdov? 

         Vaqif: 

         -Hə, sarı rənglisi, – dedi.  

         Vaqif siqareti alıb çıxanda Hüseyn onu saxladı: 

         -Vaqif, qonağım ol. 

         Vaqif boyun-boğazının tərini silə-silə: 

         -Dəvətinə görə sağ ol, Hüseyn. Getməliyəm. 

         Hüseyn əl çəkmədi: 

         -Gedərsən. Bir parç pivə içsən, özünə gələrsən. 

         Vaqifin tərəddüd etdiyini görüb: 

         -Hesab mənlikdır. 

         Vafiq: 

         -Söhbət hesabdan getmir, doğrudan mənim işim var, – deyə 

yenə boyun qaçırdı. 

         Hüseyn qaş-qabağını tökdü: 

         -Sözümü yerə salırsan? Heç gözləməzdim. 

         Vaqif çar-naçar gəlib  oturdu. 

         Cavanlar, elə başqaları da Hüseynin  xətrini istəyirdilər. Vaqif 

onun xətrinə dəymədi, dəvətini qəbul etdi. 

         Hüseynin tək yeyib-içməkdən xoşu gəlmirdi.  İndi dostlarının 

hərəsi bir yerdə idi, nə zaman gəlib-çıxacaqları bəlli deyildi. İndi 

Vaqif onun karına gəlmişdi. Onu buraxmaq fikri yox idi. Əli ilə 

xörəkpaylayanı çağırıb: 

         -Kişi üçün pivə gətir. Noxud da, balıq da ver. 

         -Baş üstə. 

         -Başın var olsun. 

         Vaqif pivəni içib qurtarmamışdı. Bir də gördü ki, stolun üstü 

salat, göy-göyərti, zeytun, manqal salatı, çoban salatı, pendir, 

limonad, qazlı su ilə dolub. Hüseyn elə hey sifariş verirdi: 

         -Deməli,  yarım litr araq, nar şirəsi, lülə kabab, sonra tikə kabab 

gətirərsən. 

         Xörəkpaylayan baş endirib getmək istəyəndə Hüseyn onu 

saxladı: 

         -Arağı yarım litr demişdim. Onu 700 qramla əvəz edərsən… 

         Çöl-bayır istidən od tutub yanırdı. Onlar ağacın altında 

kölgəlikdə əyləşmişdilər. Deyir-gülür, zarafatlaşırdılar. Vaqif öz-

özünə fikirləşdi: “Bir mənə bax, kişi qonaqlıq vermək istəyir, mən 

də yaxın gəlmirəm. Bu naz-nemətdən məhrum olacaqdım. 

Gedəcəkdim ki, nə var Dedi Qoduyevə bir arayış verməliyəm?   Dedi 

gözləyər. 

         Qədəhlər bir-birinin ardınca dolub boşalır, badələr qaldırılıb 

sağlıqlar deyilirdi. Əvvəlcə Hüseynin, sonra Vaqifin sağlığına içdilər. 

Sonra başqa sağlıqlar deyildi.  Onların Boladi kəndində yaşayan elə 

bir qohum-əqrəbası qalmadı ki, onun şəninə sağlıq deyilməsin. 700 

qramlıq araq butulkası boşalmışdı. Hüseyn bir dənə də yarım litrlik 

gətirtdirdi. Onun da yarısını içdilər. Kefləri saz idi. 

         Əlqərəz, doyunca yeyib, doyunca içib ayağa qalxdılar. Vaqif 
keflənmişdi, ləngər vururdu. 

         Hüseyn motosikleti iş saldı. Onun işarəsi ilə Vaqif keçib 

motosikletin lülkasında yer tutdu. 

         Vaqif özündə-sözündə deyildi. Tezcə yuxuya getdi. Hüseyn: 

         -Vaqifin nə vecinə. Motosikleti yol polisi saxlasa, içkili 

olduğumu bilsə, atamı yandıracaq. 

          Motosiklet kənd yolunu yara-yara gedirdi. Qarşıya döngə çıxdı. 
Hüseyn güc-bəla ilə  döndü.  Vəziyyətdən çıxa bilməsəydi, qəza baş 

verəcəkdi. 

         Sükandan bərk-bərk yapışan, diqqəti yolda olan Hüseyn Vaqifə 

baxmadan, lakin  ona müraciətlə: 

         -Görürsən? – dedi. -Oğulam ey.  Gördün döngəni necə 

döndüm? 

         Vaqifdən səs çıxmadı. Hüseynin yadına düşdü: “Bu zalım oğlu 

sanki yüz ildir yuxusuzdur.  Oturan kimi yatdı. 

         Vaqifin evinə çatmışdılar. Hüseyn sıçrayıb düşdü. Yenə də Vaqif 

tərəfə baxmadan: 

         -Şükür sağ-salamat gəlib çatdıq. İlişmədik. 

         Vaqif susurdu. Hüseyn  dönüb baxdı. Təəccübdən donub 

baxdı.  Nə lülka vardı, nə də Vaqif. Tez motosikletə oturdu. Bayaqkı 
döngəyə çatanda düşdü. Baxanda gördü nə? Motosikletin lülkası 
xəndəyə düşübmiş.  Yaxşı ki, salamatçılıq idi. Vaqif lülkanın 

içərisində mışıl-mışıl yatmaqda idi. Sən demə,  yüksək sürətlə 

motosikleti idarə edən Hüseyn döngəni dönəndə lülka qırılmış, 

Vaqiflə birgə gəlib xəndəyə düşmüşdü. Hüseyn qaynaqçının dalınca 

asıb-kəsdi: 

         -Verdiyim pul haramınız olsun. Gör   motosikleti necə  təmir 

ediblər, lülkanı motosikletə necə qaynaq ediblər ki,  bir dönmə ilə 

lülka qopub xəndəyə yuvarlanıb. 

         Kənd camaatı yaxın gəlib əvvəlcə Vaqifi, sonra da lülkanı 
xəndəkdən çıxardılar.   

 Bakı şəhəri, 02 noyabr 2023-cü il 
 

 
YAZARLAR.AZ NOYABR – SEÇMƏLƏR 
 

 

 

NƏ TƏHƏR DEYİM, NECƏ DEYİM… 
(hekayə) 

Elmi Şuranın iclası idi. İnstitutun direktoru, Elmi Şuranın sədri Zakir 

Qarayev iclası açaraq: 
-Xoş gördük, – dedi. -Yoldaşlar gündəliklə tanışdırlar. Gündəliyə nə 

kimi əlavə var? 

https://yazarlar.az/2023/12/17/yazarlar-az-noyabr-secmeler/

Yerdən: 

-Yoxdur, – cavabı gəldi. 

-Elə isə iclasımıza başalayaq. Gündəlikdə duran birinci məsələ 

institut əməkdaşlarının ezamiyyələrdə olması ilə bağlıdır. Səməd 

müəllim, buyurun. Siz Moskvada olmuşdunuz. Məlumat verin, 

təkliflərinizi bildirin… 

Səməd müəllimin qəribə danışıq tərzi vardı. O, bu və ya digər 

məsələ ilə bağlı məlumat verəndə adamın səbri tükənirdi. Söhbətə 

başlar, cümləsini tamamlamamış, növbəti fikrə keçirdi. Gəl indi başa 

düş ki, o nə demək istəyir. Yenə də başladı: 
-Yoldaşlar, mən, deməli, Moskvada oldum. 

Zakir müəllim söz atdı: 
-Onu bildik. Hansı institutda oldunuz, mütəxəssislərdən kimlərlə 

söhbət etdiniz? 

Səməd müəllim sözünə davam etdi: 

– Mən, deməli, Moskvada oldum. Özü də Ümumi Pedaqogika 

İnstitutunda. Həmin institutun, … şeydi zaddı, institutun direktoru, 

nə təhər deyim, necə deyim?… sonra da Korreksiya pedaqogikası 
şöbəsində, … deməli, belə….Şöbə müdiri bildirdi ki, şeydi, zaddı,… 
Sonra şöbənin tədqiqatları ilə, …nətəhər deyim, necə deyim, şeydi, 

zaddı…Sonra kitabxanada, deməli, belə…Kitablara baxdım, qeydlər, 

nə təhər deyim, necə deyim… 

Zakir müəllim başını qaldırıb baxdı. Səməd müəllimə qulaq asan yox 

idi. Qulaq asıb nə başa düşəcəkdilər ki? 

Zakir müəllimin özünün də səbri tükənmişdi. Vaxt gedirdi. Səməd 

müəllim bir də “nə təhər deyim, necə deyim” söyləyəndə Zakir 

müəllim daha dözmədi, eynəyini çıxarıb stolun üstünə çırpdı: 
-Səməd müəllim, rəhmətliyin oğlu, nə qədər “nə təhər deyim, necə 

deyim” olar? A kişi, bir təhər de də… 

İnstitut direktorunun sözlərini eşidən Elmi Şura üzvləri uğunub 

getdilər. Yavər müəllim dilləndi: 

-Amma yaman dediniz, Zakir müəllim! Səbir kasamız daşmışdı. Zalım 

oğlu fikrini deyib axıra çıxa bilmirdi. Nə qədər demək olar: “şeydi, 

zaddı”, “nə təhər deyim, necə deyim”? 

Bu səfər Səməd müəllimin özünü də gülmək tutdu. 
Şirvan şəhəri, 12 dekabr 2023-cü il 
 

 
Müəllif:   Akif ABBASOV  
 

ZAUR  USTACIN  YAZILARI 
 
“ƏDƏBİ OVQAT” JURNALI PDF 
 
“YAZARLAR”  JURNALI PDF 
 
“XƏZAN” JURNALI PDF 
 

 
 
                    Mustafa Müseyiboğlu adına kitabxana___________ 

 

                                            
 

https://yazarlar.az/tag/akif-abbasov/
https://yazarlar.az/tag/zaurustac/
https://yazarlar.az/2023/12/03/ed%c9%99bi-ovqat-jurnalinin-butun-saylari-pdf/
https://yazarlar.az/2021/03/10/yazarlar-jurnali-pdf/
https://yazarlar.az/2021/03/10/x%c9%99zan-jurnali-pdf/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/


Yazarlar                                             Dekabr   2023 

 

 34  

 



Yazarlar                                             Dekabr   2023 

 

 35  

 

Sənsizliyin tablosu 
(esse) 
Sənlə mən bu qədər uzun müddət ayrı qalmamışdıq.. 
Mən ayrılığın bu dərəcə acı olduğunu heç təsəvvür belə 
etməmişdim .. 
Sən getdiyindən bəri unutmuşam hər şeyi.. 
Səndən başqa hər şeyi.. 
Hətta özümü, var oluşumu… 
Güzgüyə baxmağı belə… 
Bilirsən ki, güzgüyə baxmağı çox sevərdim.. 
Bu gün uzun zaman sonra aynanın qarşısına keçdim.. 
Ordan boylanan qızı tanımadım.. 
Çox dəyişmişdi.. 
Gözlər eyni olsa da, baxışlar fərqli idi… 
Soyuq baxırdı… 
O gənc, çılğın, nəşəli qız getmiş,yerinə tam başqa biri 
gəlmişdi… 
Az müddətdə 
kədərli qırışlarla kimsəsizliyin tablosu çəkilmişdi çöhrəsinə. 
Soyuq bir hava çökmüşdü gözlərinə… 
Sənsizlik tablosu … 
Mən səni unutmaq istəmirəm, amma sənsizliyi unutmaq 
istəyirəm. 
Çünki “sənsizlik” ,sənin yoxluğunu hər addımımda mənə 
xatırladır.Axı mən alışa bilmirəm sənin yoxluğuna.. 
Sən gedəndə əlvida demədi sənə dilim, çünki, bu bir əlvida 
deyil, biz sənlə gec-tez yenidən görüşəcəyik.. Bilirəm mənsiz 
orda qəribsən mənim kimi. 
Yeni dünyamızda görüşmək ümidiylə ey unuda bilmədiyim 
adam.. 
Müəllif: Səadət QƏRİB 
 
                    Mustafa Müseyiboğlu adına kitabxana___________       

Canın sağ olsun, canın sağ olsun! 
Yoxluğunda qələmim iti bir bıçaq, 

Heç əllərim də onu istəmir. 

O da can atmaz, əllər ondan qaçaq… 
Saniyəölçən matəm havasında sürünür, 

Dəqiqələr “möhtəşəm yası” davam etdirir. 

Aritimiya saatı çoxdan unutdurub… 

Saat sevgidən məhrum olmuş bir qoca, 

Bu qoca çılğınlıqla ölümü arzular, 

Arzu Əzrailin gəlişində bayram… 

Ölüm qurtulmaqmı, de bu bəladan? 

Ruhun sevdiyin ölüm alarmı? 

Suallarım qulağında ildırım misalı. 

Bağışla, çox yordum sükutunu… 

Elə bil divarla danışıram axı, 

Yenə də divara söykənmək olar. 

Sənə söykənən yerdə çabalar… 

Asıram özümü dərd kəndirindən, 

Canın sağ olsun, canın sağ olsun! 

Qara qış yuxusuna, ağ boya taxta çıxdı 
Oxuyuram gözündən, 

Qəlbinin ağrıların. 

Gözlərimdə canlanır, 

Oxuduğum mənzərə.. 

Nə çoxdur qara boya, 

Çoxmu sevirsən onu?! 

Boyanıb qara rəngdə, 

Qəlbinin divarları. 

Qara libas geyinib, 

Titrəyən damarları. 

Qəlbinin lap küncündə, 

Paslı sandıq gizlənib. 

Üstündə qara kilid. 

Özünün öz qəlbindən, 

Gizlətdiyin sirmi var?! 

Axı qəlbindir, dostum, 

Gizlətsən də anlayar. 

Bir izn ver, sən  Allah, 

Açım mən o sandığı. 

Niyə xəsis olmusan?! 

Paylaşsana mənimlə. 

Dilin başqa söz deyir, 

Qəlbin boynuna almır. 

Söylə, görüm bir zaman, 

Ağ boyanı sevdinmi?! 

Nələri gizləyirsən? 

Gözləri kədər İnsan. 

Qüssə sənə sarılı, 

Onumu izləyirsən?! 

Gəl izn ver gözlərinə, 

Məni alsın qəlbinə. 

Qara boya tələsik 

Ağ boyaya bürünsün. 

Ala -qaranlıqda heç, 

Düşündünmü nə olur? 

Gecəylə səhər gizli 

Vallah, qol-boyun olur. 

Gözün səndən xəbərsiz 

Qapını mənə açdı. 

Budur keçdim qəlbinə, 

Sandıq özü açıldı. 

Kilid yaman qorxaqdı, 

İndi bildim sandıqda 

Sevgi özü dustaqdı. 

Məni görən bu dustaq 

Ətrafa nur saçırdı. 



Yazarlar                                             Dekabr   2023 

 

 41  

 

Qara əşyalarını, 

Yığışdırıb qaçırdı. 

Budur qəlbin divarı, 

Qırmızıya boyandı. 

Qara qış yuxusuna 

Ağ boya “taxta çıxdı.” 

Xəyal adlı dünyada var olmaqdır yaşamaq 
Unutmaq üçün çabalamaq,  

unutduğunu düşünüb 

                    unutmamaqdır unutmaq. 

 Gözünə həkk olmuş simanı silməyə cəhd,  

  gözünə cəza vermək- acı suda acımadan 

                     boğmaqdır  xatırlamaq. 

Xoşbəxt obraza dönüb 

  həqiqət  misrasında matəm çadrasına bürünməkdir, 

                     yas tutmaq. 

Dilində  qəzəblə ” Kimdir o? ” söyləyib 

qəlbində əzizləməkdir, 

                    dəlicəsinə bağlanmaq. 

Zamanını, ömrünü acizcəsinə 

fəda etməkdir, 

Ağlını azdırıb onun varlığına sarılmaqdır, 

                     fədakar olmaq. 

Bəxtinin ayaqlarına düşüb, 

Onu qaytarmaq üçün əsl fəryaddır, 

                     məzlumtək yalvarmaq. 

Nədir? Nədir axı quru nəfəs almaq? 

Ruhunu ondan ayrı vücud adlı məngənədə 

                      sıxmaqdır yaşamaq. 

 Ondan uzaq xəyal dünyasında -” zülm səltənətində”  

                       yaşamaqdır var olmaq! 

     Buxar dövrüm 
     Mənim kədərimin dili tutulub, 

     Söyləyə bilməyir yaşananları. 

     Səninsə,sevginin dili uzundur 

     Durmadan bildirir öz hisslərini. 

     Mənim qulaqlarım həvəsdən düşüb 

     Bağlayıb qapısın dəmir zəncirlə, 

     Sənin qulaqların çox həvəslidir 

     Gözləyir səsimi uşaq həvəsiylə. 

     Dilimi çəkicə gəl döndərmə sən, 

     O kövrək qəlbini mən sındırmayım. 

     Qəzəbli çəkici necə saxlayım? 

     Axı necə edim, səni qırmayım… 

     Səmanın  bəzəyi-Günəş görürsən, 

     Nur kimi görünən bir zülmətəm mən. 

     Ömrünə buz tutmuş Günəşmi lazım? 

     Bəzən də gizlənər min kədər, min qəm, 

     Saxta partılının saçaqlarında. 

     Susubdur ilhamım, yazmaz qələmim, 

     Gəl məndən bahara tərif istəmə. 

     Görürsən ömrümdə boranlı qışdır, 

     Yaz məni qəlbinə qara nöqtətək, 

     Axı söyləmişdim, düşmə izimə, 

     İndiki gəlmisən, son dəfə dinlə 

     Yalanlar dəryası, qəm otağında, 

     Keçib əyləşmişəm süfrə başında. 

     Bir dayan, süfrəmə yaxınlaşma sən, 

     Yox, qəddar deyiləm, istəmirəm mən. 

     Acıdan, kədərdən qidalanasan,  

     Gecəni əyninə geyən qadını 

     Gözlərin əbədi sevə bilərmi? 

     De onlar doymazmı bu qaranlığa? 

     Buz parıltısına aşiq  olanlar 

     Dözə bilməzlər ki, soyuqluğuna, 

     Buz vərdişkarıdır soyuq şaxtanın 

     Alovlu nəfəsdə buxara dönər. 

     Əlini atsan da, tuta bilməzsən 

     Buxarın qanadı səmanı sevər, 

     Sevgi dəryasıydı məskənim mənim. 

     Eşqdən yananlara sərinlik idim, 

     O soyuq şaxtaya aşiq olarkən 

     Billməzdim sevdası buza döndərər. 

     Elə tilsimdir ki, pozulmaz sehri 

     Deyirlər qorxusu ” üçə” bağlıdır, 

     Dəryada günlərim indi xatirə  

     Ömrümün ən uzun dövrü buz imiş. 

     Günəş nəfəsilə gecikən insan, 

     Ömrümün sonudur, çox gec qalmısan. 

     Buz dövrüm əriyir, can verir artıq, 

     Bilirəm dəryada yerim yox mənim 

     Səmalar gözləyir buxar dövrümü! 

 

Müəllif: Ülviyyə ƏBÜLFƏZQIZI 
 

 

 

YAZARLAR.AZ NOYABR – SEÇMƏLƏR 
 

 

 

 
                    Mustafa Müseyiboğlu adına kitabxana___________ 

 

                                            

https://yazarlar.az/tag/ulviyy%c9%99-ebulf%c9%99zqizi/
https://yazarlar.az/2023/12/17/yazarlar-az-noyabr-secmeler/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/


Yazarlar                                             Dekabr   2023 

 

 47  

 

 
Azərbaycan Respublikasının şanlı tarixinə yazılan qürur səhifəsi 
Zəfər bayramı – ölkələrin tarixindəki müharibələrdə qazanılan 

qələbələri anmaq üçün müxtəlif ölkədaxili fərqli dövlət 

bayramlarına və xüsusi günlərə verilən addır – məhz 28 illik 

həsrətdən sonra Azərbaycan xalqı üçün böyük əhəmiyyət kəsb 

edən və rəmzi məna daşıyan, Qarabağın tacı Şuşa şəhəri işğaldan 

azad edildiyi 8 Noyabr şanlı tarix kimi. Azərbaycanın hərbi sahədə 

qazandığı qələbələr, xüsusilə məkirli erməni silahlı bölmələrinin 

işğalından Şuşanın azad edilməsi məhz müharibənin taleyində 

ümdə və həlledici rol oynamışdır. Azərbaycan Respublikasının 

Prezidenti İlham Əliyevin 3 dekabr 2020-ci il tarixli Sərancamı ilə 

şanlı ordumuzun səyi nəticəsində qazanılmış misilsiz qələbənin 

əbədiləşdirilməsi məqsədilə hər il 8 noyabr Azərbaycan 

Respublikasında Zəfər Günü kimi təntənəli şəkildə qeyd edilməsi 

qərara alınmışdır. 

Şəhid qanı axmayan torpaqdan Vətən olmaz! 

“Mənsub olduğu xalqın varlığı ilə fəxr etməyən, onun eşqini 

müqəddəs bir məşəl kimi öz qəlbində yandırmayan bir insan- 

vətəndaşlıq hissini dərk edə bilməz” demişdi, mərhum şairimiz 

Səməd Vurğun. Bəli, hər birimizin qəlbində müqəddəs bir hiss – 

Vətənə olan məhəbbət hissi yaşayır. Vətən sevgisi insanın qəlbinə 

hakim kəsilən bir duyğudur. Şəhidlik isə şüurlu surətdə canından 

keçmək, özünü bu yolda qurban verərək ömür payını gələcək 

nəsillərin xoşbəxtliyinə bağışlamaqdır- məhz Zəfər günü Şəhidlik 

Zirvəsinə ucalmış Fərid Şamilov kimi. Şamilov Fərid Mirzə oğlu may 

ayının 4-ü 1999-cu ildə Sumqayıt şəhərində dünyaya göz açıb. 2005-

ci ildə Sumqayıt şəhər 16 №-li tam orta məktəbin 1-ci sinifinə daxil 

olub, 2016-cı ildə həmin məktəbi bitirib. 2017-ci ilin iyul ayında 

Səfərbərlik və Hərbi Xidmətə Çağırış üzrə Dövlət Xidmətinin 

Sumqayıt şəhər şöbəsindən həqiqi hərbi xidmətə gedib. Füzuli 

bölgəsində N saylı hərbi hissədə ön xətdə xidmət edib. 2019-cu ildə 

yanvarın 9-da hərbi xidmətdən geri dönüb. 

O, “Səba” ASC-nin mühafizə xidmətində əmək fəaliyyətinə başlayır. 

Hələ uşaq ikən həmyaşıdlarından fərqlənən, hər işdə fəal, dürüst 

davranan Fərid Şamilov Səfərbərlik elan olunduğu zaman “Vətən 

dardadır” düşünərək öz ərizəsi ilə çalışdığı müəssisədən ayrılıb, 

könüllü surətdə rəşadətli Azərbaycan ordusuna qoşulur. 2020-ci il 

noyabrın 8-dən 9-na keçən gecə Xocavənd uğrunda gedən ağır 

döyüşlərin birində qəhrəmancasına vuruşaraq, Şəhidlik Zirvəsinə 

yüksəlir. O, Sumqayıt Şəhidlər Xiyabanında dəfn edilir. Döyüş 

əməliyyatlarında şəxsi igidlik və şücaət nümayiş etdirmiş, habelə 

torpaqlarımızın azad edilməsində müstəsna rolu olan Şamilov Fərid 

Mirzə oğlu ölümündən sonra Azərbaycan Respublikasının 

prezidenti, cənab İlham Əliyev tərəfindən aşağıdakı medallarla təltif 

edilir: 

1.”Vətən uğrunda” medalı; 
2.”Cəbrayılın azad olunmasına görə” medalı; 
3.”Xocavəndin azad olunmasına görə” medalı; 
4.”Füzulinin azad olunmasına görə” medalı 

Ölməzliyin nidası, o əlçatmaz Şəhidlik Zirvəsinə ucalmaq hər 

vətəndaşa nəsib olmur. Uca Tanrının, Vətənin, millətin yolunda 

şüurlu surətdə canlarını fəda edənlər hər zaman hörmətə 

layiqdirlər. Bu gün bizim qürur mənbəyimizə çevrilən şəhidlərimizlə 

gənclərimiz, o cümlədən bütünlüklə Azərbaycan xalqı fəxr edir! 
Bakı 2023. 
Müəllif: Nərmin AĞAQIZI 
 
                    Mustafa Müseyiboğlu adına kitabxana___________                     

https://yazarlar.az/tag/n%c9%99rmin-agaqizi/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/

   Murad MƏMMƏDOV 
 

ÖMÜR YOLUMA BAXIŞ 
Daim uzaq oldum boş-boş gümandan, 
Yaşadım bu ömrü bildiyim kimi. 
Xəbərim olmadı vaxtdan, zamandan, 
Necə ki, həyata gəldiyim kimi. 
*  *  * 
Heç zaman heç kəsdən heç nə ummadım, 
Ayrıldım rahatlıq gəzən insandan, 
Gözüm açıq oldu, bir an yummadım, 
Can qoydum, çalışdım ürəkdən, candan. 
*  *  * 
Özümün dərdimə qarışdı başım, 
Nə ayı, nə ili saya salmadım. 
Bir də ayıldım ki, eh, ötüb yaşım, 
Vaxt tapıb həyatdan ləzzət almadım. 
*  *  * 
Bu dünya nazıyla çox yordu məni, 
Dala çəkilmədim, nə də dinmədim. 
Nə bu günü güldürdü, nə də dünəni, 
Elə hey üşütdü, bir isinmədim. 
*  *  * 
 

https://yazarlar.az/tag/murad-m%c9%99mm%c9%99dov/

Yamana bəd oldum, yaxşının qulu, 
Kiminsə xətrinə, inan dəymədim. 
İçimdə şah oldum uludan ulu, 
Namərdə yalandan boyun əymədim. 
*  *  * 
Beləcə yoxuşa dirəndi yolum, 
Dönürəm hərdən bir geri baxıram. 
Deyəsən azalır həm sağım, solum, 
Ya da ki, yoxuşu asta çıxıram. 
 
 
BAXMAZ 
Hədəfini daim güdən, 
Uzaq yolu yaxın edən, 
İstəyinə doğru gedən, 
Qəti sağa, sola baxmaz. 
*  *  * 
Sevgisindən qala tikən, 
Ətrafında tər gül əkən, 
Yar yolunda cəfa çəkən, 
Kələ-kötür yola baxmaz. 
*  *  * 
Əhdə vəfa candan gələr, 
Abır, həya qandan gələr, 
Qəhrəmanlıq gendən gələr, 
Nə istəyə, pula baxmaz. 
*  *  * 
Cavab verər xatasına, 
Dönük çıxmaz butasına, 
Umud olmaz atasına, 
Vuran oğul dala baxmaz. 
*  *  * 
Zövq almağa çalış ,tələs , 
Boş keçirmə ömrü əbəs. 

Könlü şirin istəyən kəs, 
Turş bəhməzə, bala baxmaz. 
*  *  * 
Odda yanan, suda batan, 
Yardım üçün əl-qol atan, 
O dünyayla əlləşən can, 
Tez boşalar, hala baxmaz. 
*  *  * 
Bezikənin başı çönər, 
Əsəbindən gözü dönər. 
Fərhad kimi dağı yenər, 
Onu sıxan qola baxmaz. 
*  *  * 
İnsan sınsa, bel bükülər, 
Sinəsinə dağ çəkilər, 
Murad, barı tez tökülər, 
Yetişmişə, kala baxmaz. 
 
 
ÇIXDI 
Ələdim ələkdən keçən ömrümü, 
Baxdım ki, nə qədər kəpəyə çıxdı. 
Sonda əzəmətli bir dağ sanırdım, 
Yeridim güzarım təpəyə çıxdı. 
*  *  * 
Bəzən bir yarpaqla doyar, bəsidi, 
Yaşamaq istəyi onun səsidi. 
Yəqin ki, Tanrının bir möcüzəsidi, 
Qurd yarpaq gəmirdi, ipəyə çıxdı. 
*  *  * 
Allahla təmasdan qəti qopmadım, 
Qarşıma it çıxdı yoldan sapmadım. 
Hirsimi tökməyə canlı tapmadım, 
Nə hirsim varıydı köpəyə çıxdı. 
*  *  * 

Ay Murad, kim olsa saray yapardı, 
Sənin imkanını kimlər qopardı?! 
İnsanlar küp eşdi, qızıl apardı, 
Səninki bir qırıq küpəyə çıxdı. 
 
 
NEYLƏYİM. 
Dərdin nədir, bir başa sal,mən də bilim neyləyim, 
Deyirsən ki, dur yaxın gəl, durum gəlim,neyləyim?! 
*  *  * 
Dünya səhvlər dünyasıdır, mən də xali deyiləm, 
Günahlarım çox böyükdür, kəmdi dilim, neyləyim?! 
*  *  * 
Yüz cür pislik görmüşəm ki, dərdə salıb, incidib, 
Yaddaşıma bir yük olub, daha silim neyləyim? 
*  *  * 
Mən Tanrıya inananam, onda günah görmürəm, 
Günahsıza toxunmağa qalxmaz əlim, neyləyim? 
*  *  * 
Bir-birindən sınan qəlblər, inan gülməz,barışmaz, 
Alın yazın mənlə deyil, küsmə gülüm, neyləyim?! 
*  *  * 
Deyirsən ki, mən ölürəm, Murada bax yaşayır, 
Kim ölənlə ölür səncə, mən də ölüm neyləyim? 
 
 
 
NƏYİMƏ GƏRƏKDİR 
Aləm mənə qarasa, ağ nəyimə gərəkdir, 
Məni razı salmayan, çağ nəyimə gərəkdir. 
*  *  * 
Yaş ötüb, dövran keçib, həvəs yoxdu qalxmağa, 
Daha heyran olduğum dağ nəyimə gərəkdir. 
*  *  * 

Artıq piyin deyirlər, çoxdu cana ziyanı, 
Məni xəstə eyləyən, yağ nəyimə gərəkdir. 
*  *  * 
Əzaların tamlığı həvəs verər insana, 
Sol tərəfim qurusa, sağ nəyimə gərəkdir. 
*  *  * 
Görmüşük ki, bağ içrə bülbüllər meydan sular, 
İçində şeytan gəzən, bağ nəyimə gərəkdir. 
*  *  * 
Ay Murad, gülməlidir, başın sağlam deyilsə, 
Saçımı yarı bölən, tağ nəyimə gərəkdir. 
 
 
BELƏ DƏ OLUR... 
Bəzən ağlında olanı, 
Cürət edib deyənmirsən. 
Həzm edirsən boş yalanı, 
Xətirinə dəyənmirsən. 
*  *  * 
Gözü tox ki doğulursan, 
Halal süddən yoğrulursan, 
Haram oldu boğulursan, 
Zəhər olur, yeyənmirsən. 
*  *  * 
Bir nizam var bu dünyada, 
Yaxşı adı verməz bada. 
Bəlkə Tanrı qoymur, ya da, 
Bu gərdişi bəyənmirsən. 
*  *  * 
Yaxınına bal olursan, 
Hər işindən hal olursan. 
Baxma, çox vaxt lal olursan, 
Utanırsan, öyənmirsən. 
*  *  * 

Allahını yaxşı tanı, 
Boynuna al, səhv olanı. 
Murad, darda öz balanı, 
Başa salıb, əyənmirsən! 
 
ZƏFƏR GÜNÜ 
Bu gün mənim millətimin, 
Tariximin zəfər günü. 
Otuz illik həsrətimin 
Ölümünə səfər günü. 
*  *  * 
Haqqımız yox unutmağa, 
Şərəf verən o anları. 
Torpaq üçün şəhid olan, 
Nakam gedən o canları. 
*  *  * 
Yadda saxla bu günü sən, 
Millətimin üz ağıdı. 
Bu qələbə, hər an əsən 
Erməniyə göz dağıdı. 
*  *  * 
Uzun sürən həsrətimiz 
Nəhayət ki, sona çatdı. 
Üzə gülən qismətimiz 
Bu həsrətə sevinc qatdı. 
*  *  * 
Ey Vətənə oğul doğub 
Şəhid verən sağ analar! 
Qarşınızda günahkarıq 
Ay əyilməz dağ analar! 
*  *  * 
Əsgər oğlum, qov yağını, 
Zəngəzurdan çiçək dərək. 
Azərbaycan torpağını 
Vahid görək, bütöv görək! 

DÜNYA VƏ BİZ 
Dünyanın bu üzü nura boyanıb, 
O üzü qaranlıq, zülmət gecədir. 
Orda anlayırsan bir gün oyanıb, 
Haram necə olur, halal necədir. 
*  *  * 
Dünya yaraşıqdı, insan da bilir, 
Sevinir, şadlanır, bir gün də gedir. 
Bax, orda yediyi burnundan gəlir, 
Bax, onda anlayır günahı nədir. 
*  *  * 
Gələn gələr, açıq olar üzünə, 
Qapıları bağlı olan dünyanın. 
Gedən gedər, baxanmazsan gözünə, 
Canın buza dönər, qaralar qanın. 
*  *  * 
Dünən gördüklərin çıxar yadından, 
Dünyanın nəşəsi gözünü bağlar. 
Bu dünya alışmaz sənin odundan, 
Nə sənə yar olar, nə də gün ağlar. 
*  *  * 
Bax, bundan dərs götür, ay bəni-insan, 
Dönüb bir arxana, önünə baxsan! 
İçində ruh gəzən köçəri cansan, 
O ruh ki ayrıldı, deməli yoxsan. 
 
 
O, KİMDİ?! 
Kimin haqqı ödənməz, 
Bilirsənmi, ay insan?! 
İtirsən, geri dönməz, 
Ömür boyu yanarsan. 
*  *  * 
Möhtacıq nəfəsinə, 
O, olmasa donarıq. 

Alışarıq səsinə, 
Onu Allah sayarıq. 
*  *  * 
Başımızın tacıdı, 
Ürəyin görən gözü. 
Zəhər kimi acıdı, 
Sərt baxışı, sərt sözü. 
*  *  * 
Bir andaca dəyişər, 
Qəlbi incitməz səni. 
Yanar, qarsıyar, bişər, 
Sən ağrısan , bədəni. 
*  *  * 
Altımış il dolandı, 
Ötdü mənim yaşımdan. 
Dincəlməyi yalandı, 
Çəkilməz ki, başımdan. 
*  *  * 
Siz biləli, o, kimdi?! 
Mənim canım-anamdı! 
Nə təbibdi, həkimdi, 
Amma, həkimxanamdı. 
 
 
 
QƏZƏL 
Nə olursa xeyirə yoz, ağlama boş-boşuna sən, 
Hər bir dərdə dözməlisən, gəlməsə də xoşuna ,sən! 
*  *  * 
Baxma süni bər-bəzəyə, səhv edərsən, yanılarsan, 
Bəlkə o, quş ağıldadı, baxma qələm-qaşına, sən. 
*  *  * 
Qızın izlə addımını, oğlan özü böyüyəcək, 
Hər işinə diqqət yetir, buraxma özbaşına sən. 
*  *  * 

Dillərinə çox aldanma, fikirləşmə yaşı çoxdur, 
Tələsmə heç, söhbət eylə, baxma ahıl yaşına sən. 
*  *  * 
Öz nəfsinə hakim ol ki, yediyini haram eylər, 
Mayıl olma başqasının, məcməyidə aşına sən. 
*  *  * 
Yeriməyin cana xeyri, çoxdu dostum, yadda saxla, 
Çox oturmaq ziyandı bil, çox öyrəşmə maşına sən. 
*  *  * 
Ağıllı ol, elə yaşa, elə sağlam dost-tanış seç, 
Qul olarsan zəmanənin dəlisinə, çaşına sən! 
*  *  * 
Qürbət elin cəfası çox, uyma Murad səfasına, 
Qurban ol öz Vətənimin , torpağına, daşına sən. 
 
 
 
UCA TANRI VAR. 
O qədər sürətlə keçir bu ömür, 
Vaxt, zaman başında qara turp əkir. 
Bir kimsə dərdini kimsəyə demir, 
Yaş ötür, can gedir, içində çəkir. 
*  *  * 
Nə dünya dəyişir, nə dağ, nə dərə, 
Yurd olan, dəyişən ancaq bizlərik. 
Birtəhər girləyir başını hərə, 
Biz də eybimizi örtüb gizlərik. 
*  *  * 
Sanarıq kimsənin xəbəri yoxdur, 
Sən elə mürgülə, yaxşı uzan yat. 
Ay insan, işverən mələklər çoxdur, 
Çatdırar Tanrıya hər gün, hər saat. 
*  *  * 
Yaradan yaradır min cür ağılda, 
Neçə cür əməldə insanlar gəlir. 

Necə ki, deyirlər şirin nağılda, 
Arzular gül açır, qocalır, ölür. 
*  *  * 
Bir ömrün mənası, məğzi bilinməz, 
Beynində planın, fikrin yoxdusa. 
Qalar yaddaşlarda, qəti silinməz, 
Çirkin əməllərin, işin çoxdusa. 
*  *  * 
Hər kəsin həyatda öz yeri bəlli, 
Mən sənin yerini tuta bilmərəm. 
Bu dünya tərpənmir, durub əməlli, 
Köç edib getdimsə, daha gəlmərəm. 
*  *  * 
Nə qədər xoş üzlər görüb bu dünya, 
Nə qədər niyyəti çirkin adamlar. 
Bir dərddən-azardan sınarıq, və ya, 
Dözərik, hifz edən uca Tanrı var. 
 
 
 
60 YAŞDAN SONRA... 
Yaş otdü, qocalırsan, 
Gün qaralır gözündə. 
Sanma ki, ucalırsan, 
Kəsər olmur sözündə. 
*  *  * 
Bu dünyanın dadını, 
Çıxarıb yaşayırsan. 
Qocalığın adını, 
Şərəflə daşıyırsan. 
*  *  * 
Bəzən də kövrəlirsən, 
Susub kəlmə kəsmirsən. 
Hamıdan gec gəlirsən, 
Heç yerə tələsmirsən. 

*  *  * 
Hər sözdən qırılırsan, 
Bu da gəlir yaşından. 
Çox işi yorulursan, 
Eləyirsən başından. 
*  *  * 
Nəvə səni buyurur, 
İstəkləri gündədi. 
Almırsansa, yüyürür, 
Deyir günah səndədi. 
*  *  * 
Getmirsənsə, bax, işə, 
Nəvənə bax hərdənbir. 
Qocalıq da bir peşə, 
Ancaq pulu ödənmir. 
*  *  * 
Nə yaxşı ki, nəvə var, 
Yoxsa neylər qocalar?! 
Nəvə sevən babalar, 
Ona baxar, güc alar! 
 
 
QIZIMA 
Nə uzaqlaş, nə gendə dur, 
Mənim görən gözüm, sənsən! 
Üzümə bax, lap öndə dur, 
Baldan şirin sözüm, sənsən! 
*  *  * 
Fikir vermə söz atana, 
Hər iblisə, şarlatana. 
Baş tacısan sən atana, 
Canımdakı dözüm, sənsən! 
*  *  * 
Sözümə ruh verən xanım, 
Damarımda axan qanım, 

Bu dünyada mənim canım, 
Adım-sanım, özüm, sənsən! 
*  *  * 
Sevinc gəzmə varda-yoxda, 
Ağıllı ol, bərki, toxda. 
Mənim üçün çətin vaxtda, 
Çarə, əlac, çözüm, sənsən! 
*  *  * 
Yolumuza su çilədin, 
Bəxtimizə gül ələdin, 
Məni ata sən elədin, 
İlk ovladım, qızım, sənsən! 
 
 
AXTARMIŞAM 
Tələbə vaxtlarım çox ağır keçib, 
Beş ildə xoş qismət, pay axtarmışam. 
İnsanlar içindən arayıb, seçib, 
Özümə münasib tay axtarmışam. 
*  *  * 
Kölgə tapmamışam, isti yandırıb, 
Sanki cəhənnəmi mənə andırıb. 
Kasıblıq rüzgarı elə dondurub, 
Çillədə günəşli yay axtarmışam. 
*  *  * 
O qədər yersiz söz götürmüşəm ki, 
Kor olub sansımı ötürmüşəm ki, 
Fikirdən başımı itirmişəm ki, 
Gözümdə qaynayan çay axtarmışam. 
*  *  * 
Hörmət eləmişəm böyük-kiçiyə, 
Valeh olmamışam heç vaxt çiçiyə. 
Fikir verməliydim ölçü-biçiyə, 
Niyəsə yalandan say axtarmışam. 
*  *  * 

Çox sakit olmuşam, sayılmamışam, 
Hər dərdə dözmüşəm, bayılmamışam, 
Aylar elə keçib, ayılmamışam, 
Məni sevindirən ay axtarmışam. 
*  *  * 
Muradın başını heç nə qatmayıb, 
Yüz dərdə düşmüşəm, Tanrı satmayıb, 
Bəstəboy olmuşam, boyum çatmayıb, 
Tanrıya baxmağa boy axtarmışam. 
 
 
AZƏRBAYCAN 
Şükr Allaha Günəş doğdu, otuz illik həsrətinə, 
Bütöv oldun, Azərbaycan, göz dəyməsin qüdrətinə! 
*  *  * 
Baş əymədin səndən zəif, müti, kölə bir dövlətə, 
Varlığını qorudun sən, sahib çıxdın qismətinə! 
*  *  * 
Zəfərinlə sübut etdin, türkə dayaq ancaq türkdür! 
Ağılınla dost qazandın,hörmət qatdın hörmətinə.  
*  *  * 
Qoymadın sən qudurmağa,torpağından yox elədin, 
Tez oyandın,yiyə çıxdın, talan olan sərvətinə. 
*  *  * 
Yağı düşmən qandan qorxdu, dağılışdı tülkü kimi, 
Dəmir yumruq çırpıldıqca maskalanmış sifətinə. 
*  *  * 
Əvvəl səni saymayanlar,bayrağına hörmət qoydu, 
Adın gəlcək dik dayandı, şərəfinə, şöhrətinə. 
*  *  * 
Mərd oğullar qanla yudu,təmizlədi, sahib çıxdı, 
Tapdalanmış, ləkə düşmüş namusuna, ismətinə. 
*  *  * 
Yaşa,var ol,Azərbaycan, möhkəm dayan torpağında 
Murad da bir töhvə verdi ,xoş sözünə-söhbətinə.  



Yazarlar                                             Dekabr   2023 

 

 63  

 

MƏNİ 
(təcnis) 
İl ötdü ,yaş keçdi, sularım axmaz, 
Gümanım yoxdu ki, yar alar məni. 
Sözlərim çəp gəlsə, üzümə baxmaz, 
İlan kimi çalar, yaralar məni. 
*  *  * 
Nə çoxum bəllidi, nə də ki, azım, 
Çoxunu yandırdı, içimdə nazım. 
Qoymadı yox olum, yolumdan azım, 
Təmiz namus məni, yaral ar məni. 
*  *  * 
Bu qədər ağrıyan özünü asar, 
Əl üzər dünyadan, qəm-qüssə basar. 
Baxanlar nə bilər, içimdə nə var?! 
Dinc qoymaz içimdə yaralar məni. 
*  *  * 
Ay Murad, kol basdı könül bağımı, 
Kim gördü nəşəli, cavan çağımı?! 
Yar görmək istəsə ürək dağımı, 
Vəsiyyət eylədim, yaralar məni! 
 
 
 
GÖRDÜKLƏRİM, BİIDİKLƏRİM. 
Bu rəngarəng dünyanın, 
Dərd-azarı kiçilmir! 
Bu gün qaralır qanın, 
Sabah bundan seçilmir! 
*  *  * 
İnsanlar şeytanlaşıb, 
İblisə, cinə dönüb. 
Dəli ağıldan çaşıb, 
Don geyib, dinə dönüb. 
*  *  * 

Üst-üstə maskalanıb, 
Rənginə rəng bələnib. 
Biri cinsini danıb, 
Başına kül ələnib. 
*  *  * 
Rəng qarışıb, bilinmir, 
Ağa qara deyilir. 
Sular qızmır, ilinmir, 
Düzlər beldən əyilir. 
*  *  * 
Gözümə baxa-baxa, 
Aldığı nəfəs yalan! 
Hamı çəkilir oxa, 
Kimdi kənarda qalan?! 
*  *  * 
İnsan gülür elə bil, 
Ətrafı xoş hal olur. 
Bülbül kimi ötən dil, 
Dara düşdü, lal olur! 
*  *  * 
Hara gedir, bu dünya, 
Yaxşı nəsə görünür?! 
Hamı eynək taxır, ya 
Hamı cildə bürünür! 
*  *  * 
Bu dünya düzəlmədi, 
Ya özünü yormadın?! 
Tanrım, səsin gəlmədi, 
Yəqin ki, bacarmadın? 
 
 
 
SUALLAR ??? 
Həyatı sevib yaşayan, 
Niyə mindən yüz kişidir?! 

Əzab çəkib, dərd daşıyan, 
İnsan- kimin əl işidir?! 
*  *  * 
Niyə hər an seçilirik, 
Əzilirik, kiçilirik. 
Ay əzizim, nə bilirik, 
Bəlkə dövrün gərdişidir?! 
*  *  * 
Nədən göz yaşı tökməyən, 
Yediyini heç əkməyən, 
Ömür boyu dərd çəkməyən, 
Minin içindən beşidir. 
*  *  * 
Doğuldum, böyüdüm, gördüm, 
Bir bilmədim nədi dərdim?! 
Mən Tanrıya sual verdim, 
Yəqin Yaradan eşidir! 
*  *  * 
Görünəni yerə sərmək, 
Yetişdirib, sonda dərmək, 
İlahiyə sual vermək, 
Tək Muradın vərdişidir. 
 
 
ALLAHDAN QORXMURAM 
Allahdan qorxmuram, çünki ürəyim, 
Sakitdir, elə bir sıxıntım da yox! 
Bəlli qismətim var, bir pay çörəyim, 
Cəhənnəmə dartan, çəkən nəfsim tox! 
*  *  * 
Nə böyük amacım, nə istəyim var, 
Daim şükürlüyəm dünənki günə! 
İlahi, sağlıqdan böyük nəyim var, 
Onu da sən verdin, borcluyam sənə! 
*  *  * 

Daha nədən qorxum, nədən çəkinim, 
Görəndə əlimdən bir şey gəlməyir. 
Nə Ona sözüm var, nə də ki, kinim, 
Çünki sabahını kimsə bilməyir. 
*  *  * 
Gündəlik qayğım var, başım qarışır, 
Beynim həftələri, ayları sayır. 
İnsan taleyiylə küsür, barışır, 
Qismətdə nə varsa, onu yaşayır. 
*  *  * 
Sürdüyüm ömürdən, gündən razıyam, 
Bu ömrü özümə yaşıd sanıram. 
Əvvəldən şeirin, sözün bazıyam, 
Şeirlə, saf sözlə qidalanıram. 

SƏN BU XALQIN DAYAĞI 
(Ulu Öndər Heydər Əliyevə) 
Sən bu xalqın dayağı, 
Sən tarix yazan insan. 

Qəmi taleyimizdən 

Əbədi pozan insan. 

* * * 

Millətə hami oldun, 

Qorudun dilimizi. 

Adımızı dünyaya 

Tanıtdı sənin izin. 

* * * 

Sahib çıxdın bu elin 

Aliminə, elminə. 

Cavid ruhu sevindi 

Cavid məqbərəsinə. 

* * * 

Duymusan hər şairin 

Şeirinin qüdrətini. 

Göstərmisən Müşfiqin, 

Sabirin hikmətini. 

* * * 

Sən bu xalqa qaytardın 

Türkçülüyün ruhunu, 

Qüdrətini, əzmini, 

Azadlıq – göz nurunu. 

* * * 

Cənnət oldu bu vətən, 

Çiçək açdı hər qaya. 

Şahinin ucalığı 
Dərd yaşatdı qarğaya. 

* * * 

Bayrağımız göründü 

Bayraqlar sırasında. 

Sözün dağı da yardı 
Liderlər masasında. 

* * * 

Üç tərəfdə quzğunlar 

Yandı alovumuzdan. 

Kimsə ötə bilmədi 

Yel olub yanımızdan. 

* * * 

Biz özgüvən qazandıq, 

Sənsə Ata adını. 
Kama çatdırdın xalqın 

Eşqini, muradını. 
* * * 

Dərin siyasətinlə 

Məhv oldu yad tapdağı. 
Sənin əsərin oldu 

Azərbaycan torpağı. 
 

QAZAXDADIR 
Yenə ayaq basam o doğma elə, 

Könlümü titrədən söz Qazaxdadır. 

Xəyalım toxunur torpağa, yerə, 

O isti ocağın, döz, Qazaxdadır. 

Ürəyin qocalmaz bu yerdə sənin, 

Sazın sədaları öldürər qəmi. 

Şeirə çevrilər gözünün nəmi, 

Sözü alışdıran köz Qazaxdadır. 

Tarixin türk yurdu, qıpçaqlar eli, 
Tarixdən söz salar Damcılı yeri. 

Könül ülfətindən yaranan şeir, 

Qələmin çəkdiyi naz Qazaxdadır. 

Elmin yolu haqdır bu yerlər üçün, 

Cehizi təhsildir köçən gəlinçün. 

Tanrı ilham verib bu ellər üçün, 

Hər sözə qafiyə söz Qazaxdadır. 
Aprel, 2019. 
 

BU TORPAQ SƏNİNDİR! 
Bu torpaq sənindir, burda babanın 

Zəhmətlə tökdüyü alın təri var. 

Burda şir ürəkli nər oğulların 

Şanlı döyüşlərdə axan qanı var. 

Bu torpaq sənindir, burda ananın 

Laylasından doğan həyat ritmi var. 

Süfrəyə qoyduğu nazı-neməti, 

İsti çörəyinin sevgi ətri var. 

Bu torpaq sənindir, burda övladın 

Daşı daş üstünə qoymağı gərək. 

Babalarımızdan qalan mirası 
Göz bəbəyi kimi qorumaq gərək. 

Torpaq qürurundur, torpaq mənliyin, 

Namusun, qeyrətin, heysiyyətindir. 

Başını dik saxla, fəxrlə söylə: 

“Bu torpaq mənimdir, bu el mənimdir!” 

* * * 

ÜÇRƏNGLİ BAYRAĞIM, ZƏFƏR BİZİMDİR! 
Üçrəngli bayrağım, zəfər bizimdir! 

Dalğalan, bələnsin dünya rənginə. 

Hər ocaq başında yer alıb bu gün 

Vətəni salmısan öz ahənginə. 

Ey qürur mənbəyim, ey uca bayraq, 

Qarabağ yolunu gözləyir sənin. 

Dalğalandıqca sən yad gözü qorxar, 

Bu torpaq zəfərlə süsləyir səni. 

Xəzərdən Şuşaya, Kəlbəcərədək 

Bu vətən bayraqdan bir don geyinsin. 

Səndəki ulduzdan, Aydan nur alıb 

Göydəki Ay , ulduz nura bələnsin. 

Səni sancmaq üçün bu gün Şuşada 

Ərənlər döyüşdə yarışa girib. 

Dalğalan, dalğalan sən Qarabağda! 

Sevin, ulu torpaq, bayrağın gəlir. 

Gör necə bayrağı basıb köksünə 

Bir körpə uşaq da qəlbinə sıxıb. 

Bir həkim, müəllim şanlı əsgər tək 

Bayrağı fərəhlə göyə qaldırıb. 

Bayraq dalğalanır, qanadlanırıq 

Yaşıl çəmənindən mavi səmaya. 

Döyünən ürəkdir bayraqda al rəng, 

Köksündə yer açıb ulduza, Aya. 

Bu xalqın nəfəsi yaşadar səni, 

Qırılmaz əzmlə ucalan bayraq! 

Yaşa, bu torpağın köksündə yaşa, 

Üstünə kimliyim yazılan bayraq! 

Ey uca bayrağım, Qarabağda dur, 

Qoy kölgən Xəzərin üstünə düşsün. 

Sənin əzəmətin, sənin vüqarın 

Bütün yer üzündə aydın görünsün! 

Bayrağım, torpağım- and yerim mənim, 

Şərəflə, fərəhlə yaşa hər zaman! 

Bayrağın köksündə vuran ürəyim, 

Şanım-şöhrətimsən, Can Azərbaycan! 
2 oktyabr, 2020. 

“QARABAĞ AZƏRBAYCANDIR”! 
(Ali Baş Komandan İlham  Əliyevin sözləri əsasında  ZƏFƏR şeiri) 
“Lap axıra kimi qovuruq sizi”. 

Qalmasın bu yerdə hayların izi. 

Kor ol günahına, kor ol nəfsinə, 

Çaqqalı məhv edər qurdun gəlişi. 

“Biz təmas xəttini yarıb keçmişik,” 

“İradə göstərib güc göstərmişik.” 

“Düşmən kimdir axı bizə şərt qoya?” 

Bu vətən uğruna biz and içmişik! 

“Sən ki Cəbrayıla bir yol çəkirdin,” 

“Şuşada parlament bina tikirdin.” 

“Nə oldu, Paşinyan? 

-Cəhənnəm oldu” 

Dünyanın önündə diz çöküb durdun.” 

 
Müəllif: Cəvahir TANRIVERDİ 

 
 
 
ZAUR  USTACIN  YAZILARI 
 
“ƏDƏBİ OVQAT” JURNALI PDF 
 
“YAZARLAR”  JURNALI PDF 
 
“XƏZAN” JURNALI PDF 
 
 
                    Mustafa Müseyiboğlu adına kitabxana___________ 

 

                                            
 

https://yazarlar.az/tag/c%c9%99vahir-tanriverdi/
https://yazarlar.az/tag/zaurustac/
https://yazarlar.az/2023/12/03/ed%c9%99bi-ovqat-jurnalinin-butun-saylari-pdf/
https://yazarlar.az/2021/03/10/yazarlar-jurnali-pdf/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/


Yazarlar                                             Dekabr   2023 

 

 75  

 

  Təranə DƏMİR 
 

        UŞAQLIQ ŞƏKİLLƏRİMƏ 
Hamı şəkillərdə köhnə   vaxtdadı,  
Hamı gözlərində gülüş dayanıb. 

Hamı  məhəbbətlə sığallanıbdı, 
Hamı yanağında öpüş dayanıb. 

Nimdaş paltarında,  təzə  donunda 

Necə bəxtəvərdi şəkil uşaqlar. 

Elə bil tərtəmiz göz ekranıyla 

Sevincin rəsmini çəkir uşaqlar. 

Heç kimin dünyadan xəbəri yoxdu, 

Xoşbəxtdi çərçivə içində hamı. 
Keçmiş zamandadı burda hər nə var, 

Burda salamlayır illər adamı. 

https://yazarlar.az/tag/t%c9%99ran%c9%99-demir/

Hələ sabahından xəbərsiz baxır 

Şəkildən üzümə gülən uşaqlar. 

Hamısı  bir boyda ,bir biçimdədi– 

Qaraşın uşaqlar, kürən uşaqlar. 

Hələ  günahsızdı, hələ  qınaqsız,  

Hələ  ürəyimiz girov düşməyib. 

Hələ bant bağlayıb saçına qızlar, 

Hələ ki, oğlanlar kişiləşməyib. 

Hələ yol gedirik sabaha sarı, 
Hələ ki, aldadır nağıllar bizi. 

Hələ ki, şeytanlar, cinlər  yol  gəlir, 

Hələ ki, axtarır  paxıllar bizi. 

Başımız qarışıb   qovub tutmağa, 

Yoruruq yolları, qayalıqları. 
Hələ keçməmişik  həsrət  içindən, 

Hələ dadmamışıq ayrılıqları. 

Hamı şəkillərdə köhnə vaxtdadı, 
Hamı gözlərində gülüş dayanıb. 

Hamı sevgi ilə sığallanıbdı, 
Hamı yanağında öpüş dayanıb. 

BU KƏND QOCALIB 
Biz kənddən çıxanda bahardı hələ, 

Hələ bu yerlərin çiçək çağıydı. 
Hələ oğlanların dəli, havalı, 
Qızların tərtəmiz  mələk çağıydı. 

Qayıdıb gələndə gördüm yaz hanı? 

Bu kəndin çəməni , otu qocalıb. 

Qocalıb böyürkən kollarınacan, 

Pişiyi qocalıb, iti qocalıb. 

Mənim gəlişimə sevinmədi heç, 

 Yollar  tanımadı məni  deyəsən. 

Yadından çıxmışam torpağın, daşın, 

Dumanın, çiskinin , çənin deyəsən. 

Suvağı tökülən köhnə evlərin  

Qapısı qocalıb, damı qocalıb. 

Məni tanımadı təzə qonşular, 

Məni tanıyanlar hamı qocalıb. 

Üşüdüm buz kimi baxışın altda, 

Yer tapa bilmədim özümə burda. 

Düşdü baxışlarım fikir toruna, 

Durdu xatirələr üzümə burda. 

Bu kənddən çıxanda bahardı hələ, 

Hələ bu yerlərin çiçək çağıydı. 
Hələ oğlanların dəli, havalı, 
Qızların tərtəmiz, mələk çağıydı. 

BİZİMDİ 
Bu günü təqvimdən oğurlamışıq, 

Bu günəş bizimdi, bu səhər bizim. 

Bu yol, bu ağaclar, bu daş, bu divar, 

Bu küçə bizimdi, bu şəhər bizim. 

Səni ovuduram baxışlarımla, 

Həsrətin ağrısı canından çıxır. 

Bu gün Yer də bizim, Göy də bizimdi, 

Bu gün başımıza səadət yağır. 

Bizi unutmayıb sahil deyəsən, 

Bizi xatırlayır görüş yerimiz. 

Bu gün od vurmuşuq xatirələrə, 

Bu gün yandırmışıq ayrılığı biz. 

Dalğalar sahilə çırpır özünü, 

Bizi salamlayır dəniz beləcə. 

…Hələ ki, sabaha bir ömür qalıb, 

Gəl tut əllərimdən bu gündən keçək. 

İNDİ BU PAYIZDAN … 
İndi bu payızdan şəhid qoxusu, 

İndi bu payızdan qan iyi gəlir. 

Nə dilin dönür ki, yamanlayasan, 

Nə də gəlişini  sevməyin gəlir. 

Həsrət havası var çöldə, bayırda, 

Boşalır buludlar, dolur buludlar. 

Torpaq qol götürüb oynayan anda 

Başının üstünü alır buludlar. 

Neçə arzu yatır xəzəlin altda, 

Üstünü, başını örtüb gedirik. 

Hələ ki, gizlənib günəş buludda, 

Küləkdən , yağışdan tutub gedirik. 

İndi bu payızın sevdası ayrı,  
İndi bu payısın odu başqadı. 
İndi bu payızın mayası ayrı, 
İndi bu payızın dadı başqadı. 

Küsübdü dərələr, dağlar adamdan, 

Yamaclar qanrılıb üzünə baxmır. 

Şair olduğun da çıxır yadından, 

Qələm də, varaq da sözünə baxmır. 

İndi bu payızdan şəhid qoxusu, 

İndi bu payızdan qan iyi gəlir. 

Nə dilin dönür ki, yamanlayasan, 

Nə də  gəlişini  sevməyin gəlir. 

ALDADIR SƏNİ 
Bu dünyanın  sonu bəlli,  

Başı da aldadır səni. 

Çiçəyi də, çəməni də, 

Daşı da aldadır səni. 

Özündən baş açmır özü, 

Hər yan savaş, hər yan hüzün, 

Başına dəysin dolusu ,  

Boşu da aldadır səni. 

Gələri var, gedəri var, 

Ziyanı  var,  xətəri var,  

Qurunun nə xəbəri var- 

Yaşı da aldadır səni. 

Nəfəsi  də   borc ,sələmdi, 

Alıb vermək dərd, ələmdi,  

Baharı ayrı aləmdi, 

Qışı da aldadır səni. 

QOCA 
 Yol-yol, küçə- küçə sürünən qoca, 

Əlin ətəyindən  uzun  ,gedirsən. 

Bəlkə neçə- neçə günahlarından, 

Bəlkə savabından küsüb gedirsən. 

Ləpirin yollardan utanır, bəlkə 

Yollar da utanır izindən sənin. 

Elə töyşüyürsən, sanki bu dünya  

Asılıb  bu yorğun  dizindən sənin. 

Köhnə papağın da başından  düşür, 

Papaq  da   yekədi başından,  qoca. 

Göy üzü qapısın açıb haçandı, 
Səni kim alacaq qışından, qoca 

Bu şəhər, bu küçə, bu it, bu pişik 

Topal  yerişindən  tanıyır səni. 

Bəlkə də yanından keçən cavanlar 

Qəlbində o ki var qınayır səni. 

Sökük çəkmələrin yorub yolları, 
Bezibdi bu şəhər, bu küçə səndən. 

Bu daşlar, divarlar, evlər, ağaclar 

Şəkil çəkdirirlər gizlicə sənnən. 

Daha arzular da yorğun düşüblər, 

Əlindən  tutmağa  gücü qalmayıb. 

Şəhərin başına dolanıb ömrün,  

Daha  aldanmağa  küçə qalmayıb. 

Özün də bilmirsən nə istəyirsən, 

Hayana sürüyür ürəyin səni? 

Sağından, solundan gözəllər keçir, 

Vurur saçlarının küləyi səni. 

Şəhərin  səs-küylü  küçələrində  

Küləklə, yağışla  sevişən qoca. 

Çəlik ayaqların sözünə baxmır, 

Alçaqda, çökəkdə sürüşən qoca. 

ADAM BU PAYIZDA ÖLƏ, İLAHİ. 
Adam bu payızda ölə, İlahi, 

Üstünü xəzəllə  torpaqlayalar. 

Vaxt gələ ,  yerində  ağaclar bitə, 

Sonra budaq -budaq yarpaqlayalar. 

Təzədən doğasan bir ağac kimi, 

Dünyanın səninlə işi olmaya. 

Yanında hərlənə  qurdlar , köpəklər, 

Sənə batırmağa dişi olmaya. 

Sakitcə dolana dünya başına, 

Sən də  ağac kimi  durub baxasan . 

Heç kim tanımaya bu baxışları, 
Yiyəsiz baxasan, qərib baxasan. 

Başına  yığışa gəlib keçənlər, 

Hamı kölgə uma ağac adamdan. 

Təpədən dırnağa tərsiz, tumarsız, 

Bu susuz  adamdan, bu ac adamdan. 

Günəş  budağında  çiçək toxuya, 

Əl atıb gülündən öpələr sənin. 

Dadın çıxarasan bu azadlığın– 

Bu dağlar, dərələr, təpələr sənin. 

Adam bu payızda ölə, İlahi, 

Üstünü xəzəllə torpaqlayalar. 

Vaxt gələ, yerində ağaclar bitə, 

Sonra budaq-budaq yarpaqlayalar. 

ZAUR  USTACIN  YAZILARI 
 
“ƏDƏBİ OVQAT” JURNALI PDF 

YAZARLARIN TRİBUNASI :  XAQANİ HÜCRƏSİ 

Üstündən neçə gün keçib, hələ indi o xoş auralı məkanın sehrli 

cazibəsindən ayrılıb olanlara nəzər salmağa başlayıram. 

Fikrim asimanın ənginliklərində keçmişin, klassiklərin ruhlarının 

sorağında olsa da gözlərim yola baxırdı. Bakı-Xaçmaz yolundan sağa 

https://yazarlar.az/tag/yazarlarin-tribunasi/

çıxıb köməkçi yolla irəliləyirdik. Birdən: 

-Çatdıq! – deyə taksist astadan səslənəndə xəyallardan ayrıldım. 
-Hara? – qeyri-ixtiyari soruşdum. 

-“Sara” şadlıq sarayına. – Taksist tərs-tərs məni süzdü. – Bakıdan 

çıxanda belə deməmişdiniz? 

Fikrimi cəmləşdirməyə çalışdım. “Mən “Sara” şadlıq sarayına nəyə 

gəlmişəm?” “Hə, yadıma düşdü, indi adamlar daha çox dadlı 
yeməklər bişirilən yerləri, pal-paltar satılan mağazaları yadda 

saxlayırlar. İndi kimdir kitabxanaların, kitab mağazalarının, 

klassiklərin ruhunu oxşayan hücrələrin yerini soraqlayan?” Bəli. 

Mənə elə beləcə də deyilmişdi. Birdən taksi sürücüsü oranı 
tanımaz, onda belə nişan verin. 

Taksidən düşən kimi şadlıq sarayının əks istiqamətinə baxdım. 

Dərhal hücrəni gördüm. Elə bil bu hücrəni min ildir tanıyırdım. 

Əfzələddin Xaqani bu hücrədə yaşayıb yaratmışdı. Ömrünü burda 

xalqa, ədəbiyyata fəda etmişdi. Yaradanın haqqı – ölüm xəbəri 

gələndə də burdan heç hara getməmişdi. Daşa dönüb heykəlləşmiş 

və hücrənin qarşısında ucalmışdı, gələnlərə, gedənlərə düzgün yol 

göstərirdi. 

Əvvəlcə heykələ yaxınlaşıb salam verdim. Qələm əhli olduğumdan 

imtahan öncəsi sıxılan tələbə kimi sıxıla-sıxıla böyük ustada səcdə 

etdim, ehtiramımı bildirdim. Sonra hücrəyə tərəf döndüm. Qapının 

üstündə yazını oxuyub hücrənin başına dolandım və arxa tərəfdəki 

qapını açıb içəri daxil oldum. Klassiklərin ruhu dolaşan hücrənin 

ədəbi ab-havası məni vurdu. İlk qarşıma çıxan bir ay əvvəl tanış 

olduğum, tanış olduğum andan da zəkasına vurulduğum Daşqın 

Məmmədovla qarşılaşdım. İçəridə beş-altı adam olardı. Düz 

gəldiyimi anladım. Təzəcə salamlaşmışdım ki, hücrənin mücaviri 

hesab etdiyim AY Bəniz xanım Əliyar da gəldi. Görüşdük, hal-əhval 

tutduq. İlk andan ruhən böyük cüssəli bu xanımın çiyinlərində 

klassiklərin mistik varlığının uyuduğunu hiss elədim. 

Yola həyat yoldaşım Xuraman xanımla çıxmışdım. Onunla Dədə 

Qorqud diyarı Dəmirqapı Dərbəndə – ədəbi görüşlərə də bir 

getmişdim, Gürcüstan, Rusiya səfərlərinə də. Müharibə illərində də 

arxa-dayağım olmuşdu. Hücrədən çıxdım. Həyətdə məni gözləyən 

bir qutu jurnal-kitabları götürüb Xuramanla birlikdə hücrəyə 

qayıtdım. Yoldaşımı təqdim etdim. Birlikdə gəldiyimizə çox xoşhal 

oldular. Qısa tanışlıqdan sonra görüşümüz başladı. Bütün bu müddət 

ərzində Əfzələddin Xəqaninin ruhunu başım üzərində hiss edirdim. 

AY Bəniz Əliyar görüşə gələnləri salamladı və haqqımda danışmağa 

başladı. Xanım-şairə xeyli məlumat toplamışdı – uşaqlığımdan bəhs 

edirdi. İlahi, mən axı Xaqanini orta məktəbdə yetərincə 

öyrənməmişdim. O vaxt Xaqanini yetərincə öyrədirdilərmi? 

Deyəsən, yox. Elə Həsənoğlu kimi bir qəzəli ilə kifayətlənirdilər. 

Soyuq tər məni bassa da ustadın ruhunun sakitliyi məndə rahatlıq 
yaradırdı. AY Bəniz xanım isə danışırdı. Mənim orta məktəbdə 

oxuduğum illərdən, o vaxt yazdığım kiçik həcmli mətnlərdən, 

onların hansı jurnal-qəzetlərdə dərc olunmasından bəhs edirdi. Bir 

aləm xatirə gətirmişdim o illərdən. Hansını danışım. Bir saat, beş 

saat bəs edərdimi? Əlbəttə yox. Yaşadığım hər an, hər gün bir 

xatirəydi. Dəyərli vaxtlarını ayırıb görüşümə gəlmiş adamların daha 

çox vaxtını almağa haqqım vardımı? Niyə mənə bu qədər dəyər 

verirdilər? Bilmirəm. İnsanların sifətindən səmimiyyət yağırdı. Bölgə 

adamları öz saflığını necə də qoruyub saxlayıblar. AY Bəniz Əliyar 

danışırdı. Başımın üstündə yeni ruhların uçuşunu hiss elədim. Bu, 

Mehdi Ağalarovun ruhuydu. Orta məktəbdə ədəbiyyat müəllimim 

olmuşdu. Bütün şair və yazıçıları onun sayəsində sevmişdim. Sevə-

sevə oxumuşdum. İlahi, necə də zəngin dünya imiş ədəbiyyat. İnsan 

ədəbiyyatdan aldığı zövqü başqa hardan ala bilər? Hər şair, yazıçının 

həyat və yaradıcılığını bizə tədris edəndən sonra elə bilirdik ki, 

doğmamızdır; əmimizdir, dayımızdır, ya da atamızın yaxın 

qohumlarındandır. Mehdi Ağalarov onları bizə belə sevdirmişdi. İndi 

də yuxarıdan pıçıldayırdı: “Mən sənə boş-boşuna “beşdə-beş” 

yazmamışam!” 

Nəsə bir başqa ruh xəyallarımı çəkdi. Bu, niyə gəlib? Bu ki, bizim 

riyaziyyat müəllimimiz olub. Ölkə səviyyəli tanınmış Şəhrid 

İsmayılovun ruhuydu. Hər il Ali məktəblərə qəbul vaxtı mübahisəli 

misal-məsələlərin həllində teleqramla onu ya Naxçıvana, ya Bakıya 

çağırardılar. “Ən böyük şair Nəsrəddin Tusidir” deyirdi. Poeziya da 

dəqiq elmdir, hecasını, qafiyəsini tuta bilməsən, nazını çəkməsən, 

qayğısına qalmasan, ondan poeziya olmaz. Özü də ara-sıra şeirlər 

yazırdı, sandığa yığırdı. İndə hardan bilim onların taleyi necə oldu? 

Birdən pıçıldadı: “Mən sənə ona görə “dörd” yazırdım ki, ali 

məktəbə imtahan verəndə “beş” ala bilməyib təəssüflənməyəsən. 

“Dörd” sənin halal qiymətin idi…” Pıçıldayan kimi də vızıldayıb uçub 

getdi. 

İndi hücrədə qarışıqlıq idi. Yerdəkilər də danışırdılar, göydəkilər də. 

AY Bəniz xanım görüşə gələnləri bir-bir təqdim edib danışmaq üçün 

söz verirdi. Onlar internet üzərindən yaradıcılığımın bir hissəsi ilə 

tanışlıqdan danışır, şagirdlər suallar verir, mən də imkan tapan kimi 

cavablandırmağa çalışırdım. Arada fürsət yaranan kimi xatirələrimi 

danışırdım. Göydəkilər isə hər şeydən məlumatlı idilər. “Klassiklərin 

bostanına daş atmaqdan da qalmırsan…” deyə atmaca da atırdılar. 

Bu nədi? “Hal arvad”dan yazırsan, köhnə kişilərin paxırlarını 
açırsan? Ayırd edə bilmədim kimin ruhunun pıçıltısıydı; ya Yusif 

Vəzir Çəmənzəminliydi, ya Əbdürəhman bəy Haqverdiyev. “Qurd 

ağzı”n da pis alınmayıb! İlahi, bəs bu kimin səsiydi? Süleyman Sani 

Axundov, yoxsa Abdulla Şaiq? Şagirdlərdən kimsə sual verirdi, nəsə 

“Şər” adlı hekayəmdən danışırdı. Mirzə Cəlil qarşıdakı pəncərədən 

mənə əl eləyirdi. Dəxli olmasa da onu nümunə göstərdim. 

Sevinirdim ki, müasirlərim mənim haqqımda danışır, onların 

arasında yaşıdlarım da vardı, gənc qələm sahibləri də. Gənclər daha 

fəallıq göstərirdilər. Bunlar hamısı AY Bəniz xanımın xidmətləriydi. 

O, deməsəydi, istiqamətləndirməsəydi, mənimlə, yaradıcılığımla 

necə maraqlanacaqdılar? 

Aybəniz xanımın nə vaxt və necə AY Bəniz olduğu fikri çulğalandı 

beynimdə. Özündən, yaxud başqalarından soruşmağı özümə rəva 

bilmədim. İlk görüşdə bu xanım-şairə gözümdə klassiklərin ruhunu 

şad edən, hücrənin əsl sahibəsi kimi püxtələşmişdi, böyümüşdü. 

İndi buna daha da əmin olurdum. Xaqani burda daşa çevrilib 

heykəlləşmiş, qərinəyə çevrilib hücrəsini tərk etməmişdisə, onun 

və ətrafına toplaşmış bütün klassiklərin ruhunu oxşayacaq bir 

hücrəni canlandırmaq çətin olsa da müqəddəsdi. Ruhlar üçün 

zaman yoxdu, onlar hər zaman yaradır, müzakirə aparırlar. Onların 

işığı heç vaxt əskik olmamalıdır. Günəş görünməyəndə göylərə 

qalxıb günəşin işığını əks etdirən AY Yerə necə işıq salırsa, AYBƏNİZ 

xanım da daima müqəddəslərin toplaşdığı bu hücrəyə qəlbən necə 

bağlanıbsa, eləcə də AY Bənizə çevrilib. Məncə, soruşmağıma heç 

ehtiyac da yox imiş. 

Bir qələm adamı kimi klassiklərə görə rahatlıq tapdım. Əfzələddin 

Xaqaninin də ruhu çox rahat görünürdü mənə. Hücrəsinə daima işıq 

saçan, oranı canlandıran bir insanın əvəzsiz xidmətlərindən necə 

razı qalmayıb rahatlıq tapmayasan? 

Görəsən, Azərbaycanda belə hücrələr neçədir? 

Tribunada: Əli bəy AZƏRİ  

   “YAZARLAR”   FOTO  QALEREYA,  JURNALI  PDF 
 

https://yazarlar.az/tag/%c9%99li-b%c9%99y-az%c9%99ri/
https://yazarlar.az/2021/03/10/yazarlar-jurnali-pdf/

    TƏQDİMATLAR 

 

                    

Azərbaycanın Xalq yazıçısı Çingiz 
Abdullayev haqqında kitab nəşr olunub –
                       FOTOLAR 
Kitab tərtibçilər tərəfindən 20 noyabr 2023-cü il tarixində AYB-də 

Xalq yazıçısı Çingiz Abdullayevə təqdim olunub. 
“Yazarlar” jurnalının kollektivi adından Xalq yazıçısı Çingiz 
Abdullayevlə görüşən jurnalın baş redaktoru Zaur Ustac və texniki 

redaktor Tuncay Şəhrili gələcəkdə nəsr sahəsində fərqlənən 

yazarlara təqdim olunacaq “Çingiz Abdullayev” mükafatının 

təqdimat formasını müəyyən ediblər. 

Xalq yazıçısı Çingiz Abdullayev Tuncay Şəhriliyə Azərbaycan dilində 

imzalı “Mavi mələklər” kitabını hədiyyə edib. 

Qeyd edək ki, BMT-nin gizli əməkdaşlarını “mavi mələklər” 

adlandırırlar. Onların əsl adı heç kimə məlum deyil, hətta özləri belə 

öz adlarını unudublar. Peşəkar ekspert və analitik — Dronqo buna 

https://yazarlar.az/tag/t%c9%99qdimat/

parlaq nümunədir. O, narkotik alverçilərinin izi ilə öz qrupuyla birgə 

yer kürəsinin müxtəlif bölgələrinə səfərlər eləyir və öz məqsədinə 

yaxınlaşdıqca o bir o qədər təhlükəli olur. Onun ən əziz insanı, ən 

yaxın dostları həlak olur… 

“Mavi mələklər”i dilimizə unudulmaz tərcüməçi, mərhum Natiq 

Səfərov çevirib. Fotolar: 

Hazırladı: Pərvanə Fərhadqızı 
 
                    Mustafa Müseyiboğlu adına kitabxana___________ 
 

 

https://kulis.az/xeber/nesr/gunun-qehremanlari-pervane-ferhadqizi-40054
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/

                                    DOĞUM GÜNÜ TƏBRİKİ 
5 dekabr pedaqogika elmləri doktoru, professor, Azərbaycan 

Respublikasının Əməkdar müəllimi Kamal Camalovun doğum günüdür. 

Onun 50 yaşı tamam olur. 

Kamal Camalovun 50 illik yubileyi münasibətilə “Kamal Camalov -50” 
kitabı nəşr olunub. >>> Kamal Camalov haqqında kitab nəşr olunub: 

 
“YAZARLAR” 50 illik yubileyi münasibətilə Kamal Camalovu təbrik 

edir, bütün həyat və fəaliyyətində yeni-yeni nailiyyətlər arzulayır. 
MƏLUMATI HAZIRLADI: TUNCAY ŞƏHRİLİ 
 
                    Mustafa Müseyiboğlu adına kitabxana___________ 
 

 

https://yazarlar.az/tag/dogum-gunu-t%c9%99briki/
https://yazarlar.az/2023/12/04/kamal-camalov-haqqinda-kitab-n%c9%99sr-olunub/
https://yazarlar.az/
https://yazarlar.az/tag/tuncay-s%c9%99hrili/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/

                                              QEYDLƏR 

 

YAZARLAR.AZ NOYABR – SEÇMƏLƏR 
 
“Yazarlar” jurnalı 
 
“YAZARLAR” – SİFARİŞ ET 
 
Mustafa Müseyiboğlu adına kitabxana 
 
ZAUR  USTACIN  YAZILARI 
 
“ƏDƏBİ OVQAT” JURNALI PDF 
 
“YAZARLAR”  JURNALI PDF 
 
“XƏZAN” JURNALI PDF 
 
YAZARLAR.AZ 
 

=============================================== 

 

<<<< WWW.YAZARLAR.AZ və  WWW.USTAC.AZ >>>>  
 

Əlaqə: Tel: (+994) 70-390-39-93   E-mail: zauryazar@mail.ru 

 
 
                    Mustafa Müseyiboğlu adına kitabxana___________ 

 

                                            

https://yazarlar.az/2023/12/17/yazarlar-az-noyabr-secmeler/
https://yazarlar.az/tag/zaurustac/
https://yazarlar.az/tag/zaurustac/
https://yazarlar.az/yazarlar-jurnalinin-pdf-arxivi/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/
https://yazarlar.az/tag/zaurustac/
https://yazarlar.az/2023/12/03/ed%c9%99bi-ovqat-jurnalinin-butun-saylari-pdf/
https://yazarlar.az/2021/03/10/yazarlar-jurnali-pdf/
https://yazarlar.az/2021/03/10/x%c9%99zan-jurnali-pdf/
https://yazarlar.az/
https://yazarlaraz.wordpress.com/
https://ustacaz.wordpress.com/
mailto:zauryazar@mail.ru
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/

Yeni İliniz və Həmrəylik Gününüz Mübarək! 
 
 
Əziz və dəyərli, oxucular! 
Hamınızı qarşıdan gələn Yeni İl və Dünya Azərbaycanlılarının 
Həmrəyliyi Günü münasibətilə ürəkdən təbrik edirəm. Qoy yeni il 
sizə yalnız gözəl, sevincli günlər gətirsin. Süfrəniz həmişə 
bərəkətli olsun. 
Yola saldığımız 2023-cü ildə bütün  il boyu real həyatda və virtual 
dünyada, xidmətlərimizdən istifadə edib bizi sevindirdiyinizə görə, 
eləcə də yazdığınız şərhlərə və ünvanımıza  göndərdiyiniz 
məktublara görə sizə təşəkkür edirik. Ümid edirik  ki, bunların 
davamı yeni ildə də olacaq. 
2024-cü ildə görüsənədək. Sağlıqla qalın. 
 
 
Hörmətlə: Zaur USTAC, 
 
“Yazarlar” jurnalının baş redaktoru. 

 

  
“YAZARLAR” – SİFARİŞ ET 
 
 
 
 
                    Mustafa Müseyiboğlu adına kitabxana___________ 

 

                                            

https://yazarlar.az/2021/02/08/zaur-ustac-haqqinda/
https://yazarlar.az/tag/zaurustac/
https://yazarlar.az/yazarlar-jurnalinin-pdf-arxivi/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/
https://zaurustac.wordpress.com/2015/04/17/%d0%bf%d1%80%d0%b8%d0%b2%d0%b5%d1%82-%d0%bc%d0%b8%d1%80/


Yazarlar                                             Dekabr   2023 

 

 96  

 

 

 
“ƏDƏBİ OVQAT” JURNALI PDF 
 
“YAZARLAR”  JURNALI PDF 
 
“XƏZAN” JURNALI PDF 
 
YAZARLAR.AZ 
 

=============================================== 

 

<<<< WWW.YAZARLAR.AZ və  WWW.USTAC.AZ >>>>  
 

Əlaqə: Tel: (+994) 70-390-39-93   E-mail: zauryazar@mail.ru 
 
                    Mustafa Müseyiboğlu adına kitabxana------------- 

https://yazarlar.az/2023/12/03/ed%c9%99bi-ovqat-jurnalinin-butun-saylari-pdf/
https://yazarlar.az/2021/03/10/yazarlar-jurnali-pdf/
https://yazarlar.az/2021/03/10/x%c9%99zan-jurnali-pdf/
https://yazarlar.az/
https://yazarlaraz.wordpress.com/
https://ustacaz.wordpress.com/
mailto:zauryazar@mail.ru

                 “TƏRƏFSİZ ƏDƏBİYYAT TARİXDİR!” 

Jurnal bu layihə çərçivəsində ödənişsiz əsaslarla nəşr olunur. 
 

Redaksiyanın ünvanı: Az-1012, Bakı, M.Xiyabani-14a 

Dövlət qeydiyyatı: № 2319, 16.08.2007-ci il.  

Əvvəlki illərdə 15 xüsusi buraxılışı olub. 
Dövri olaraq 2021-ci ildən çıxır.  
 

E-mail: zauryazar@mail.ru 

             

Rəsmi saytı: WWW.YAZARLAR.AZ 

Telefon: (012) 430-14 -81        (+994) 70-390-39-93  

 

 

“Yazarlar”ın redaksiyasında yığılıb səhifələnir,  
“El kitab çapı” mərkəzində çap olunur.  
Çapa imzalanıb: 01.12.2023 

Sifariş: №:79 

Format: A 5 

Tiraj:100. 

Elektron variant var.  

Qiyməti: PULSUZ. 

 
Müəlliflərin mövqeyi ilə redaksiyanın mövqeyi üst-üstə 

düşməyə bilər. 

 

mailto:zauryazar@mail.ru
https://yazarlar.az/

